
МОНГОЛ УЛСЫН ЗАСГИЙН ГАЗРЫН ТОГТООЛ
2018 оны 2 дугаар сарын 28-ны өдөр Улаанбаатар хот

Дугаар 62

ТҮҮХИЙ НҮҮРС ХЭРЭГЛЭХИЙГ ХОРИГЛОХ ТУХАЙ 

Агаарын тухай хуулийн 16.1.5-д заасныг үндэслэн “Агаарын бохирдлыг бууруулахтай
холбогдуулан авах арга хэмжээний тухай” Улсын Их Хурлын 2018 оны 2 дугаар тогтоолын 4 дэх хэсэгт
заасныг хэрэгжүүлэх зорилгоор Монгол Улсын Засгийн газраас ТОГТООХ нь:

1. Улаанбаатар хотын Баянгол, Баянзүрх, Сонгинохайрхан, Сүхбаатар, Хан-Уул, Чингэлтэй дүүргийн
нутаг дэвсгэрт үйл ажиллагаа явуулж байгаа цахилгаан, дулааны эрчим хүч үйлдвэрлэх тусгай
зөвшөөрөлтэй аж ахуйн нэгжээс бусад иргэн, аж ахуйн нэгж, байгууллагуудыг 2019 оны 5 дугаар сарын
15-ны өдрөөс эхлэн түүхий нүүрс хэрэглэхийг хориглосугай.2. Улаанбаатар хотын Баянзүрх дүүргийн 20,
Сонгинохайрхан дүүргийн  21, Хан-Уул дүүргийн 12, 13, 14 дүгээр хороодын нутаг дэвсгэр энэ
тогтоолын 1 дүгээр зүйлд хамаарахгүй байхаар тогтоосугай. (Энэ заалтыг Засгийн газрын 2020 оны 189
дүгээр тогтоолоор хүчингүй болсонд тооцсон)3. Боловсруулсан түлшний үнийг түүхий нүүрсний үнээс
хэтрүүлэхгүй байх,  түлшний эрэлт, нийлүүлэлтийн тэнцвэрт байдлыг хангах асуудлыг судалж 2018 оны
7 дугаар сарын 1-ний өдрийн дотор шийдвэрлэхийг Сангийн сайд Ч.Хүрэлбаатар, Байгаль орчин, аялал
жуулчлалын сайд Н.Цэрэнбат, Эрчим хүчний сайд Ц.Даваасүрэн, Нийслэлийн Засаг дарга бөгөөд
Улаанбаатар хотын захирагч С.Батболд нарт тус тус даалгасугай.4. Энэ тогтоолын мөрөөр авч
хэрэгжүүлэх арга хэмжээний талаар олон нийтэд мэдээлэх, тайлбарлах, сурталчлах ажлыг зохион
байгуулж, тогтоолын хэрэгжилтэд хяналт тавьж ажиллахыг Байгаль орчин, аялал жуулчлалын сайд
Н.Цэрэнбат, Эрчим хүчний сайд Ц.Даваасүрэн, Хууль зүй, дотоод хэргийн сайд Ц.Нямдорж, Нийслэлийн
Засаг дарга бөгөөд Улаанбаатар хотын захирагч С.Батболд, Мэргэжлийн хяналтын ерөнхий газрын дарга
Н.Цагаанхүү нарт тус тус үүрэг болгосугай.

Монгол Улсын Ерөнхий сайд                                         У.ХҮРЭЛСҮХ

Байгаль орчин, аялал

жуулчлалын сайд                                                           Н.ЦЭРЭНБАТ

МОНГОЛ УЛСЫН ЗАСГИЙН ГАЗРЫН ТОГТООЛ 
2019 оны 2 дугаар сарын 27-
ны өдөр Улаанбаатар хот

Дугаар 87 
ЗАСГИЙН ГАЗРЫН ТУСГАЙ САНГУУДЫН ТАЛААР АВАХ АРГА ХЭМЖЭЭНИЙ ТУХАЙ 

Монгол Улсын Засгийн газрын тухай хуулийн 30 дугаар зүйлийн 1 дэх хэсэг, 
Төсвийн тухай хуулийн 10.1.11, 11.1.4, Мэдээллийн ил тод байдал ба мэдээлэл авах 
эрхийн тухай хуулийн 7.1.3, 7.1.4, 7.1.9, Шилэн дансны тухай хуулийн 6.9, Засгийн газрын 
зарим тусгай сангуудын санхүүгийн үйл ажиллагаанд хийсэн шалгалтын дүнг тус тус 
үндэслэн Монгол Улсын Засгийн газраас ТОГТООХ нь: 

1. Тариаланг дэмжих сан, Мал хамгаалах сан, Жижиг, дунд үйлдвэрийг хөгжүүлэх 
санг нэгтгэх, хуримтлагдсан эх үүсвэр, өглөг, авлагыг шилжүүлэх, сангийн ажлын албаны 
бүтэц, зохион байгуулалт, үйл ажиллагааны чиглэл, урамшуулал, дэмжлэгийн механизмыг 
боловсронгуй болгох, сангуудад бүртгэлтэй хөрөнгийн ашиглалтыг сайжруулах чиглэлээр 
холбогдох хуулийн болон бусад шийдвэрийн төслийг боловсруулж энэ оны 4 дүгээр сарын 
1-ний дотор Засгийн газрын хуралдаанаар хэлэлцүүлэхийг Хүнс, хөдөө аж ахуй, хөнгөн 
үйлдвэрийн сайд Ч.Улаанд даалгасугай. 

2. Тариаланг дэмжих сан, Мал хамгаалах сангаас олгож байгаа урамшууллыг жил 
бүрийн улсын төсөвт тусган, санхүүжүүлэх арга хэмжээг хууль тогтоомжид нийцүүлэн 
боловсронгуй болгож зохион байгуулахыг Хүнс, хөдөө аж ахуй, хөнгөн үйлдвэрийн сайд 
Ч.Улаан, Сангийн сайд Ч.Хүрэлбаатар нарт даалгасугай. 

3. Үйл ажиллагаа явуулдаггүй болон зардлыг нь төсвийн ерөнхийлөн захирагчийн 
төсвийн багцад хөтөлбөр, арга хэмжээ хэлбэрээр тусгаж санхүүжүүлэх боломжтой 
Үйлдвэрлэлийг хөгжүүлэх сан,  Олон улсын хамтын ажиллагааны сан, Монгол судлалыг 
дэмжих сан,  Ирээдүйн тэтгэврийн нөөц сан,  Эрсдэлийн сан,  Засгийн газрын өрийн 
баталгааны сан, Агаарын бохирдлын эсрэг сангуудыг татан буулгах чиглэлээр Засгийн 
газрын тусгай сангийн тухай хууль болон холбогдох бусад хуульд нэмэлт, өөрчлөлт 
оруулах хуулийн төслийг боловсруулж, энэ оны 4 дүгээр сарын 1-ний дотор Засгийн 
газрын хуралдаанаар хэлэлцүүлэхийг Сангийн сайд Ч.Хүрэлбаатарт даалгасугай. 

 4. Хөдөлмөр эрхлэлтийг дэмжих сан, Боловсролын зээлийн сан, Улсын авто 
замын сангийн талаар дараахь арга хэмжээг авахыг Хөдөлмөр, нийгмийн хамгааллын 
сайд С.Чинзориг, Боловсрол, соёл, шинжлэх ухаан, спортын сайд Ё.Баатарбилэг, Зам, 
тээврийн хөгжлийн сайд Б.Энх-Амгалан нарт тус тус даалгасугай. 

    4.1. Хөдөлмөр эрхлэлтийг дэмжих сангаас жижиг зээл, санхүүгийн дэмжлэг 
олгох хэмжээ, хөтөлбөрийг Засгийн газраас тогтоодог байхаар холбогдох  хууль, журамд 
өөрчлөлт оруулах санал боловсруулж танилцуулах; 

939

sur0907
テキストボックス
Annex 2-2-2-6



    4.2. Боловсролын зээлийн сангаас олгосон зээлийн эргэн төлөлтийг 
сайжруулах, цаашид хугацаа хэтэрсэн өр, авлага үүсгэхгүй байх чиглэлээр холбогдох 
журамд өөрчлөлт оруулах; 

    4.3. Улсын авто замын сангийн хөрөнгийн зарцуулалт, түүнд тавих хяналтыг 
сайжруулах, сангийн орлогын эх үүсвэрийг Төсвийн тухай хуульд нийцүүлэх арга хэмжээ 
авах. 

5. Санхүүгийн дэмжлэг, хөнгөлөлттэй зээл олгох үйл ажиллагаа явуулдаг сан, 
тусгай сан, төсөл, хөтөлбөрүүдийг Жижиг, дунд үйлдвэрлэлийг хөгжүүлэх сангаар 
дамжуулж, нэгдсэн удирдлага, хяналтад оруулах арга хэмжээ авч, үр дүнг Засгийн газрын 
хуралдаанд танилцуулахыг Сангийн сайд Ч.Хүрэлбаатар, Хүнс, хөдөө аж ахуй, хөнгөн 
үйлдвэрийн сайд Ч.Улаан нарт даалгасугай. 

6. Засгийн газрын тусгай сан, бусад төсвийн хөрөнгөөр санхүүждэг сан, төсөл 
хөтөлбөрүүдийн хөрөнгийн ашиглалтыг сайжруулах, ил тод байдлыг нэмэгдүүлэх, 
эрсдэлийг бууруулах, хяналт, үр нөлөөг дээшлүүлэх талаар дараахь арга хэмжээ авахыг 
холбогдох Засгийн газрын гишүүдэд даалгасугай: 

    6.1. Төсвийн хөрөнгөөс зээл, тусламж авсан, батлан даалт гаргуулсан, 
санхүүгийн дэмжлэг авсан хувь хүний овог нэр, хуулийн этгээдийн нэр, регистрийн дугаар, 
шалгарсан төслийн нэр, үйл ажиллагааны чиглэл, төсөл хэрэгжиж байгаа байршил, сонгон 
шалгаруулсан шийдвэр, зээлийн төлөв, зээлийн үлдэгдлийг Шилэн дансны тухай хууль, 
Мэдээллийн ил тод байдал ба мэдээлэл авах эрхийн тухай хууль, Улсын бүртгэлийн 
ерөнхий хуулийн дагуу байгууллагын шилэн данс, цахим хуудсаараа дамжуулан тогтмол 
мэдээлэх; 

    6.2. Хугацаа хэтэрсэн авлагыг барагдуулах шат дараалсан арга хэмжээ 
авч,  гэрээний үүргээ биелүүлээгүй иргэн, аж ахуйн нэгжүүдийг хууль хяналтын 
байгууллагад шилжүүлэн шалгуулах, улсын төсвийг хохиролгүй болгох, мөн ажлын 
хариуцлага алдсан төрийн албан хаагчид холбогдох хуулийн дагуу хариуцлага хүлээлгэж 
байх; 

    6.3. Шинээр олгох зээлийн эх үүсвэрийн хэмжээ, сонгон шалгаруулалтын журам, 
тавигдах шаардлага, бүрдүүлэх баримт бичгийн жагсаалтыг  цахим хуудсаараа 
дамжуулан мэдээлэх, мэдээллийг тогтмол шинэчлэх; 

    6.4. Хугацаа хэтэрсэн зээлийн үлдэгдэлтэй, зээлийн муу түүхтэй хуулийн этгээд, 
иргэдэд зээл олгохгүй байх зохицуулалтыг зээл, батлан даалт, санхүүгийн дэмжлэг олгох 
журам, дамжуулан зээлийн гэрээнд тусгаж мөрдүүлэх; 

    6.5. Зээл, батлан даалт, санхүүгийн дэмжлэгийн журам, дамжуулан зээл, дэд 
зээлийн гэрээний загваруудад зээл, батлан даалтыг банк, санхүүгийн байгууллагаар 
дамжуулан олгох эрсдэлийг тооцох зохицуулалтыг тусгаж мөрдүүлэх; 

    6.6. Зээл, батлан даалт, санхүүгийн дэмжлэгийг Монголбанкнаас хийсэн 
активын чанарын үнэлгээний үр дүнгээр өөрийн хөрөнгийг нэмэгдүүлэх шаардлагыг бүрэн 
хангасан, банкны зохистой харьцааны шалгуур үзүүлэлтийг тогтмол ханган ажиллаж 
байгаа, хөдөө орон нутагт салбартай банкуудаар дамжуулан олгох зохицуулалтыг 
холбогдох журамд тусгаж мөрдүүлэх; 

    6.7. Зээлийн санхүүжилтийг төслийн хэрэгжилттэй уялдуулан олгох буюу 
зээлдэгчийн худалдан авалт, төслийн гүйцэтгэлээр санхүүжилтийг олгодог байхаар 
холбогдох журам, гэрээнд тусгаж, зээлийг зориулалт бусаар ашиглах эрсдэлийг хаах; 

    6.8. Олгосон зээл, санхүүгийн дэмжлэгийг зориулалтын дагуу ашиглаж байгаа 
эсэхэд хяналт тавих үйл ажиллагаанд иргэдийн оролцоог хангах, зориулалт бусаар 
ашигласан зээлийн эх үүсвэрийг дамжуулан олгож байгаа банк, санхүүгийн байгууллагаар 
үл маргах журмаар эргүүлэн төлүүлэх, тухайн банк, санхүүгийн байгууллагад дахин эх 
үүсвэр олгохгүй байх зохицуулалтыг холбогдох гэрээнд тусгах; 

    6.9. Төсөл сонгон шалгаруулах хороо, төслийн удирдах хорооны бүрэлдэхүүнд 
төрийн бус байгууллага, мэргэжлийн холбоодыг оролцуулах замаар зээл олголт, зээлийн 
хяналт, мониторингийн үйл ажиллагаанд олон нийтийн оролцоог нэмэгдүүлэх; 

    6.10. Зээл авахаар хүсэлт ирүүлсэн иргэд, аж ахуйн нэгжийн бизнес 
төлөвлөгөөгөө танилцуулах, түүнийг сонгон шалгаруулах, үнэлэх үйл явцыг олон нийтийн 
хэвлэл мэдээллийн хэрэгслээр нээлттэй, ил тод, зохион байгуулах зохицуулалтыг 
холбогдох журамд тусгаж мөрдүүлэх; 

    6.11. Олгосон зээл, дэд зээлийн мэдээллийг Монголбанкны зээлийн мэдээллийн 
сан, Сангийн яамны өрийн удирдлагын мэдээллийн санд тогтмол бүртгүүлэх, зээл олгох 
шийдвэр гаргалтад зээлийн мэдээллийн сангийн мэдээллийг ашиглах нөхцөлийг 
бүрдүүлэх; 

    6.12. Төсөлд зээл, санхүүжилт олгох, батлан даалт гаргах шийдвэрийг гаргах 
болон гаргахад оролцох эрх бүхий этгээд нь ашиг сонирхлын зөрчлөөс ангид байж, 
Нийтийн албанд нийтийн болон хувийн ашиг сонирхлыг зохицуулах, ашиг сонирхлын 
зөрчлөөс урьдчилан сэргийлэх тухай хуульд заасан мэдэгдэл, тайлбарыг тухай бүр гаргаж 
байх; 

    6.13. Төсөл сонгон шалгаруулах, зээл олгох, эргэн төлүүлэх үйл ажиллагааг 
цахимжуулах, мэдээллийн нэгдсэн систем нэвтрүүлэх замаар төрөөс иргэд, аж ахуйн 
нэгжүүдэд олгох хөнгөлөлттэй зээл, санхүүгийн дэмжлэгийг түргэн шуурхай, ил тод, 
хүртээмжтэй болгох арга хэмжээ авах; 

    6.14. Дээр дурдсан үйл ажиллагааг хэрэгжүүлэх зорилгоор зээл, батлан даалт, 
санхүүгийн дэмжлэгийг олгох тогтолцоог шинэчлэн сайжруулах чиглэлээр шаардлагатай 
хууль тогтоомж болон гэрээний загварыг боловсруулж батлуулах. 

7. Энэ тогтоолыг хэрэгжүүлэх хүрээнд боловсруулсан хууль, Улсын Их Хурлын 
бусад шийдвэрийн төслийг Улсын Их Хурлын 2019 оны хаврын чуулганаар хэлэлцүүлэн 
шийдвэрлүүлэх арга хэмжээг авахыг холбогдох Засгийн газрын гишүүдэд, хэрэгжилтэд 
хяналт тавьж ажиллахыг Монгол Улсын сайд, Засгийн газрын Хэрэг эрхлэх газрын дарга 
Л.Оюун-Эрдэнэд  даалгасугай. 

Монгол Улсын Ерөнхий сайд                                                   У.ХҮРЭЛСҮХ 

Сангийн сайд                                                                            Ч.ХҮРЭЛБААТАР 

МОНГОЛ УЛСЫН ЗАСГИЙН ГАЗРЫН ТОГТООЛ 
2019 оны 3 дугаар сарын 21-
ны өдөр Улаанбаатар хот

Дугаар 100 
СЛЭЛИЙН ЗАСАГ ДАРГЫН ТАМГЫН ГАЗАР, ЗАХИРАГЧИЙН АЖЛЫН АЛБАНЫ 

БҮТЭЦ, ТЭДГЭЭРИЙН ОРОН ТООНЫ ХЯЗГААРЫГ БАТЛАХ ТУХАЙ 

Үндсэн хуулийн Жаран нэгдүгээр зүйлийн 4 дэх хэсэг, Засаг захиргаа, нутаг 
дэвсгэрийн нэгж, түүний удирдлагын тухай хуулийн 33.2, Нийслэлийн эрх зүйн байдлын 
тухай хуулийн 6 дугаар  зүйлийн 4 дэх хэсэгт заасныг тус тус үндэслэн Монгол Улсын 
Засгийн газраас ТОГТООХ нь: 

1. Нийслэлийн төрийн захиргааны удирдлагын бүтцийг дараахь байдлаар 
тогтоосугай: 

-Нийслэлийн Засаг дарга бөгөөд Улаанбаатар  хотын захирагч; 

-Нийслэлийн Засаг даргын нэгдүгээр орлогч (хөгжлийн бодлогын асуудал 
хариуцсан); 

-Нийслэлийн Засаг даргын орлогч (хүний хөгжил, нийгмийн бодлогын асуудал 
хариуцсан); 

-Нийслэлийн Засаг даргын Тамгын газрын дарга; 

-Нийслэлийн ерөнхий архитектор бөгөөд Хот байгуулалт, хөгжлийн газрын дарга. 

2. Нийслэлийн хот байгуулалтын асуудал хариуцсан, Инноваци технологийн асуудал 
хариуцсан, Агаар, орчны бохирдлын асуудал хариуцсан, Зам, тээврийн асуудал 
хариуцсан төслүүдийн удирдагчийг Нийслэлийн Засаг даргын орлогчтой дүйцэхүйц 
түвшинд ажиллуулахыг Нийслэлийн Засаг дарга бөгөөд Улаанбаатар хотын Захирагч 
С.Амарсайханд зөвшөөрсүгэй. 

3. Нийслэлийн Засаг даргын Тамгын газрын  бүтцийг дараахь байдлаар 
тогтоосугай: 

-Төрийн захиргааны удирдлагын хэлтэс (Хүний нөөцийн удирдлагын тасаг, 
Нийслэлийн үйлчилгээний нэгдсэн төвтэй); 

-Хөгжлийн бодлого, төлөвлөлтийн  хэлтэс (Бодлогын судалгааны тасагтай); 

-Төсөл, хөтөлбөрийн хяналт, зохицуулалтын хэлтэс; 

-Санхүү, төрийн сангийн хэлтэс; 

-Нийгмийн бодлогын хэлтэс (Соён гэгээрүүлэх тасагтай); -Хууль, эрх зүйн хэлтэс; 

-Гадаад харилцаа, хамтын ажиллагааны хэлтэс; 

-Хяналт-шинжилгээ, үнэлгээний хэлтэс; 

-Хэвлэл мэдээлэлтэй харилцах хэлтэс (Олон нийттэй харилцах тасагтай); 

-Цэргийн штаб. 

4. Улаанбаатар хотын Захирагчийн ажлын албаны бүтцийг дараахь байдлаар 
тогтоосугай:-Улаанбаатар хотын Ерөнхий менежер бөгөөд Захирагчийн ажлын албаны 
дарга; 

-Захиргааны удирдлага, санхүүгийн хэлтэс; 

-Хотын инженерийн байгууламжийн хэлтэс; 

-Хүнс үйлдвэрлэл, худалдаа үйлчилгээний хэлтэс; 

-Хотын тохижилт, цэцэрлэгжүүлэлтийн хэлтэс; 

-Хог хаягдлын удирдлага, зохицуулалтын хэлтэс; 

-Дотоод хяналтын хэлтэс. 

5. Нийслэлийн  Засаг даргын Тамгын газрын орон тооны хязгаарыг           129 хүртэл, 
Улаанбаатар хотын Захирагчийн ажлын албаны орон тооны хязгаарыг 55 хүртэл, 
нийслэлийн дүүргийн Засаг даргын Тамгын газрын орон тооны хязгаарыг Баянзүрх, 
Сонгинохайрхан дүүрэгт тус бүр 68 хүртэл, Баянгол, Сүхбаатар,  Хан-Уул, Чингэлтэй 
дүүрэгт тус бүр 59 хүртэл, Багануур, Налайх дүүрэгт тус бүр 39 хүртэл (Захирагчийн 
ажлын албатай), Багахангай дүүрэгт        25 (нормативаар ажиллах  орон тоо орохгүй) 
хүртэл байхаар тогтоосугай. 

6. Нийслэлийн Засаг даргын эрхлэх асуудлын хүрээнд дараахь хэрэгжүүлэгч 
агентлаг ажиллуулахаар тогтоосугай: 

1. Авто замын хөгжлийн газар; 

2. Агаарын бохирдолтой тэмцэх газар; 

3. Архивын газар; 

4. Аялал жуулчлалын газар; 

5. Байгаль орчны газар (Зуслангийн товчоотой); 

6. Спортын хороо; 

7. Боловсролын газар; 

8. Нийслэлийн газар зохион байгуулалтын алба; 

9. Хот байгуулалт, хөгжлийн газар; 

10. Орон сууцны дэд бүтцийн газар; 

11. Дотоод аудитын газар; 

12. Гэр бүл, хүүхэд, залуучуудын хөгжлийн газар; 

13. Мал эмнэлгийн газар; 

14. Мэдээлэл, технологийн газар; 

15. Мэргэжлийн хяналтын газар; 

16. Нийгмийн даатгалын газар; 

17. Нийгмийн халамжийн газар; 

18. Нийслэлийн нийтлэг үйлчилгээний газар; 

19. Нийслэлийн бүртгэлийн газар; 

20. Онцгой байдлын газар (Нөөцийн албатай); 

21. Нийслэлийн өмчийн ашиглалт, удирдлагын газар; 

22. Статистикийн газар; 

23. Соёл, урлагийн газар; 

24. Татварын газар; 

25. Нийтийн тээврийн үйлчилгээний газар; 

26. Хөдөлмөр эрхлэлтийн газар; 

27. Хүнс, хөдөө аж ахуйн газар; 

28. Худалдан авах ажиллагааны газар; 

29. Нийслэлийн цагдаагийн газар; 

30. Шинжлэх ухаан, үйлдвэрлэл, инновацийн газар; 

31. Шүүхийн шийдвэр гүйцэтгэлийн алба; 

32. Эрүүл мэндийн газар; 

33. Замын хөдөлгөөний төлөвлөлт, зохицуулалт, инженерчлэлийн газар; 

34. Хотын стандарт, орчны аюулгүй байдлын хяналт, зохицуулалтын газар. 

7. Дүүргийн Засаг даргын Тамгын газрын бүтэц, нийслэлийн Засаг даргын эрхлэх 
асуудлын хүрээний зарим агентлаг, Улаанбаатар хотын Захирагчийн харьяа газруудын 
бүтэц, орон тооны хязгаарыг тогтоон мөрдүүлэхийг Нийслэлийн Засаг дарга бөгөөд 
Улаанбаатар хотын захирагч С.Амарсайханд зөвшөөрсүгэй. 

8. Энэ тогтоол гарсантай холбогдуулан  “Нийслэлийн Засаг даргын Тамгын газар, 
Захирагчийн ажлын албаны бүтцийг батлах тухай” Засгийн газрын 2016 оны 8 дугаар 
сарын 3-ны өдрийн 8 дугаар тогтоолыг хүчингүй болсонд тооцсугай. 

Монгол Улсын Ерөнхий сайд                                           У.ХҮРЭЛСҮХ 

Монгол Улсын сайд, 

Засгийн газрын Хэрэг 

эрхлэх газрын дарга                                                         Л.ОЮУН-ЭРДЭНЭ 

МОНГОЛ УЛСЫН ХУУЛЬ
2012 оны 5 дугаар сарын 17-
ны өдөр Улаанбаатар хот

АГААРЫН ТУХАЙ 
/Шинэчилсэн найруулга/ 

НЭГДҮГЭЭР БҮЛЭГ
НИЙТЛЭГ ҮНДЭСЛЭЛ

1 дүгээр зүйл.Хуулийн зорилт

1.1.Энэ хуулийн зорилт нь хүрээлэн байгаа агаарыг хамгаалах, бохирдохоос 
урьдчилан сэргийлэх, агаар бохирдуулах бодисын хаягдлыг бууруулж хяналт тавихтай 
холбогдсон харилцааг зохицуулахад оршино. 

2 дугаар зүйл.Агаарын тухай хууль тогтоомж

2.1.Агаарын тухай хууль тогтоомж нь Монгол Улсын Үндсэн хууль, Байгаль орчныг 
хамгаалах тухай хууль, энэ хууль болон эдгээртэй нийцүүлэн гаргасан хууль тогтоомжийн 
бусад актаас бүрдэнэ. 

2.2.Монгол Улсын олон улсын гэрээнд энэ хуульд зааснаас өөрөөр заасан бол олон 
улсын гэрээний заалтыг дагаж мөрдөнө. 

3 дугаар зүйл.Хуулийн нэр томьёоны тодорхойлолт

3.1.Энэ хуульд хэрэглэсэн дараах нэр томьёог дор дурдсан утгаар ойлгоно: 

3.1.1.“хүрээлэн байгаа агаар” гэж байгаль орчны бүрэлдэхүүн хэсгийн нэг 
болох хийн мандлын байгалийн төлвөөрөө байгаа хийн хольцыг; 

3.1.2.“агаарын бохирдол” гэж хүрээлэн байгаа агаарт шууд хаягдсан, эсхүл 
физик, химийн урвалын дүнд шинээр үүсэж бий болсон бохирдуулах бодисын агууламж нь 
агаарын чанарын стандартаас хэтрэхийг; 

3.1.3.“агаарын чанар” гэж агаарын чанарын стандартад нийцэж байгаа 
эсэхийг илэрхийлэх агаарын физик, хими, биологийн цогц шинж чанарыг; 

3.1.4.“агаарын чанарын хяналт-шинжилгээ” гэж агаарын чанарын төлөв 
байдал, түүний өөрчлөлтөд байнгын ажиглалт, хэмжилт, судалгаа, шинжилгээ хийж үнэлэх 
үйл ажиллагааг; 

3.1.5.“агаарын чанарыг сайжруулах бүс” гэж агаарын бохирдлыг бууруулах 
зорилгоор тусгай дэглэм тогтоож, тодорхой арга хэмжээ авч хэрэгжүүлж байгаа хилийн зааг 
бүхий нутаг дэвсгэрийг; 

3.1.6.“агаар бохирдуулах бодис” гэж бохирдлын аливаа эх үүсвэр, эсхүл 
түүнээс хаягдаж хүрээлэн байгаа агаар бохирдуулж байгаа физик, хими, биологийн болон 
цацраг идэвхт бодис, тэдгээрийн хольцыг; 

3.1.7.“аюултай бохирдуулах бодис” гэж байгаль орчны асуудал эрхэлсэн 
төрийн захиргааны төв байгууллагаас баталсан жагсаалтад орсон бохирдуулах бодисыг; 

3.1.8.“агаарын бохирдлын эх үүсвэр” гэж хатуу түлш болон хүрээлэн байгаа 
агаарт бохирдуулах бодис гаргадаг, эсхүл физикийн сөрөг нөлөө үзүүлдэг аливаа объектыг; 

3.1.9.“агаарын бохирдлын томоохон суурин эх үүсвэр” гэж хүрээлэн байгаа 
агаарт жилд 100 тонноос их аливаа бохирдуулах бодис, эсхүл таван тонноос их аюултай 
бохирдуулах бодис гаргадаг үйлдвэрлэл, үйлчилгээний болон бусад зориулалтын барилга 
байгууламжийг; 

3.1.10.“хөдөлгөөнт эх үүсвэр” гэж дизель түлш, шатахуунаар ажилладаг бүх 
төрлийн автотээврийн хэрэгсэл, өөрөө явагч болон зөөврийн хөдөлгөөнт хэрэгслийг; 

3.1.11.“агаар хамгаалах” гэж хүрээлэн байгаа агаар бохирдохоос урьдчилан 
сэргийлэх, бохирдлыг бууруулах, агаарын чанарын төлөв байдлыг зохих түвшинд байлгах, 
тэдгээрт хяналт тавих ажиллагааг; 

3.1.12.“агаарын чанарын стандарт” гэж хүрээлэн байгаа агаар дахь 
бохирдуулах бодисын хүний эрүүл мэнд, хүрээлэн байгаа орчинд сөрөг нөлөө үзүүлэхгүй 
байх хүлцэх хэм хэмжээг стандартын асуудал эрхэлсэн төрийн захиргааны байгууллагаас 
баталгаажуулсныг; 

3.1.13.“бохирдуулах бодисын хаягдлын стандарт” гэж агаарын бохирдлын 
эх үүсвэрээс үргэлжилсэн хугацааны турш хүрээлэн байгаа агаарт гаргаж болох 
бохирдуулах бодисын зөвшөөрөгдөх дээд хэмжээг стандартын асуудал эрхэлсэн төрийн 
захиргааны байгууллагаас баталгаажуулсныг; 

3.1.14.“агаарын бохирдлын төлбөр” гэж түүхий нүүрс олборлогч, органик 
уусгагч үйлдвэрлэгч, импортлогч, автотээврийн болон өөрөө явагч хэрэгсэл эзэмшигч, 
агаарын бохирдлын томоохон суурин эх үүсвэр ашиглах зөвшөөрөл эзэмшигч, агаарын 
бохирдлын эх үүсвэр хэрэглэж байгаа аж ахуйн нэгж, байгууллага, иргэний агаарт 
бохирдуулах бодисыг бохирдуулах бодисын хаягдлын стандартад заасан хэмжээнд 
гаргасан тохиолдолд төлөх төлбөрийг; 

3.1.15.“агаарын бохирдлын нөхөн төлбөр“ гэж хүрээлэн байгаа агаарт 
бохирдуулах бодисыг бохирдуулах бодисын хаягдлын стандартад заасан хэмжээнээс 
хэтрүүлэн гаргасан тохиолдолд төлөх төлбөрийг; 

3.1.16.“зөвшөөрөгдөх хаягдал” гэж агаарын чанарын стандартаас хэтрэхгүй 
байхаар агаарын бохирдлын эх үүсвэрийн хувьд тогтоосон бохирдуулах бодисын хүрээлэн 
байгаа агаарт гаргаж болох дээд хэмжээг; 

3.1.17.“агаарт үзүүлэх физикийн сөрөг нөлөөлөл” гэж хүрээлэн байгаа 
агаарын дулаан, энерги, долгион, цацраг зэрэг физик шинж чанарыг өөрчилж улмаар хүний 
эрүүл мэнд, хүрээлэн байгаа орчинд сөрөг нөлөө үзүүлж байгаа дуу чимээ, чичиргээ доргио, 
ионжуулагч цацраг, цахилгаан соронзон долгион зэрэг физикийн бусад хүчин зүйлийн 
үйлчлэлийг; 

3.1.18.“физикийн сөрөг нөлөөллийн стандарт” гэж физикийн нөлөөллийн 
хүний эрүүл мэнд, хүрээлэн байгаа орчинд сөрөг нөлөө үзүүлэхгүй байх хүлцэх хэм хэмжээг 
стандартын асуудал эрхэлсэн төрийн захиргааны байгууллагаас баталгаажуулсныг; 

3.1.19.“физикийн сөрөг нөлөөллийн зөвшөөрөгдөх дээд хэмжээ” гэж 
физикийн сөрөг нөлөөллийн стандартаас хэтрэхгүй байхаар тооцож агаарын бохирдлын эх 
үүсвэрийн хувьд тогтоосон хүрээлэн байгаа агаарт үзүүлж болох физикийн сөрөг 
нөлөөллийн хэм хэмжээг; 

3.1.20.“озоны үе давхарга” гэж дэлхийн гадаргаас дээш орших хийн 
мандлын озоны давхаргыг; 

3.1.21.“хүлэмжийн хий” гэж хэт улаан туяаг шингээн авч буцаан туяаруулах 
шинж чанартай байгалийн буюу хүний үйл ажиллагааны гаралтай хийн мандлын 
бүрэлдэхүүн хэсгийг. 

ХОЁРДУГААР БҮЛЭГ 
АГААР ХАМГААЛАХ ТАЛААРХ ТӨРИЙН БОЛОН НУТГИЙН ӨӨРӨӨ УДИРДАХ 

БАЙГУУЛЛАГЫН БҮРЭН ЭРХ, АЖ АХУЙН НЭГЖ, БАЙГУУЛЛАГА, ИРГЭНИЙ НИЙТЛЭГ 
ЭРХ, ҮҮРЭГ

4 дүгээр зүйл.Улсын Их Хурлын бүрэн эрх

4.1.Агаар хамгаалах талаар Улсын Их Хурал дараах бүрэн эрхийг хэрэгжүүлнэ: 

4.1.1.агаар хамгаалахтай холбогдсон хууль тогтоомжийн хэрэгжилтэд 
хяналт тавих; 

4.1.2.энэ хуулийг хэрэгжүүлэхэд шаардлагатай төсвийг баталж, 
зарцуулалтад хяналт тавих; 

4.1.3.хуульд заасан бусад бүрэн эрх. 

5 дугаар зүйл.Монгол Улсын Ерөнхийлөгчийн бүрэн эрх

5.1.Агаарын бохирдлыг бууруулах талаар Монгол Улсын Ерөнхийлөгч дараах бүрэн 
эрхийг хэрэгжүүлнэ: 

5.1.1.агаарын бохирдлыг бууруулах бодлогын хэрэгжилтийг зохицуулах, үйл 
ажиллагааны харилцан уялдааг хангахад хяналт тавих үүрэг бүхий Үндэсний хороо 
байгуулж ажиллуулах; 

5.1.2.хуульд заасан бусад бүрэн эрх. 

5.2.Энэ хуулийн 5.1.1-д заасан Үндэсний хорооны бүрэлдэхүүн, ажиллах 
журмыг Монгол Улсын Ерөнхийлөгч батална. 

5.3.Энэ хуулийн 5.1.1-д заасан Үндэсний хороо нь ажлын албатай байх бөгөөд уг 
ажлын алба нь байнгын цахим мэдээллийн сүлжээг ажиллуулж, иргэд мэдээлэл тогтмол 
авах боломжийг хангана. 

5.4.Энэ хуулийн 5.3-т заасан ажлын албаны зардлыг улсын төсвөөс санхүүжүүлнэ. 

/Энэ зүйлийг 2013 оны 12 дугаар сарын 12-ны өдрийн хуулиар хүчингүй болсонд 
тооцсон/

6 дугаар зүйл.Засгийн газрын бүрэн эрх

6.1.Засгийн газар хүрээлэн байгаа агаар /цаашид “агаар” гэх/ хамгаалах талаар 
дараах бүрэн эрхийг хэрэгжүүлнэ: 

6.1.1.агаар хамгаалах, уур амьсгалын өөрчлөлтийн үндэсний хөтөлбөрийг 
батлах, түүний хэрэгжилтийг зохион байгуулах; 

6.1.1¹.агаарын бохирдлыг бууруулах бодлогын хэрэгжилтийг зохицуулах, үйл 
ажиллагааны харилцан уялдааг хангахад хяналт тавих чиг үүрэг бүхий Үндэсний хороо 
байгуулж ажиллуулах; 

/Энэ заалтыг 2013 оны 12 дугаар сарын 12-ны өдрийн хуулиар нэмсэн/

6.1.2.уур амьсгалын өөрчлөлтийн тухай Нэгдсэн Үндэстний Байгууллагын 
суурь конвенц /цаашид “Конвенц” гэх/-ийг хэрэгжүүлэх, уур амьсгалын өөрчлөлтөд дасан 
зохицох, экологийн эмзэг байдлыг болон уур амьсгалын өөрчлөлтийн сөрөг нөлөөллийг 
бууруулахтай холбогдсон арга хэмжээг улсын хэмжээнд зохион байгуулж, нэгдсэн 
удирдлагаар хангах үүрэг бүхий Уур амьсгалын үндэсний хороо байгуулах; 

6.1.3.агаарын бохирдлыг бууруулахад шаардагдах төсвийн төслийг 
боловсруулж батлуулах; 

6.1.4.агаарын бохирдлыг бууруулах арга хэмжээний төлөвлөгөө 
боловсруулан батлуулж, хэрэгжилтийг жил бүр Улсын Их Хуралд тайлагнах; 

6.1.5.агаарын чанарыг сайжруулах бүсийн гэр хорооллын цахилгаан 
дамжуулах, түгээх шугам сүлжээг өргөтгөх, хүчин чадлыг нэмэгдүүлэх ажлыг зохион 
байгуулж, хэрэгжилтэд хяналт тавих; 

6.1.6.энэ хуулийн 14 дүгээр зүйлд заасан нөхцөл, шалгуурын аль нэгийг 
хангасан, агаарын чанарыг сайжруулах бүсийн гэр хорооллын өрхөд үзүүлэх цахилгаан 
эрчим хүчний үнийн урамшууллын хэлбэр, хувь хэмжээг тогтоох, урамшууллыг улсын 
төсвөөс санхүүжүүлэх; 

/Энэ заалтыг 2015 оны 1 дүгээр сарын 23-ны өдрийн хуулиар өөрчлөн найруулсан/

6.1.7.гэр хорооллын өрхийг цахилгаан халаагуураар халаахад 
шаардлагатай цахилгаан эрчим хүч үйлдвэрлэх, дамжуулах, түгээх дэд бүтцийн 
найдвартай ажиллагааг хангах, сайжруулахад чиглэсэн багц арга хэмжээг авч хэрэгжүүлэх; 

6.1.8.агаарын бохирдлыг бууруулах, дулаан алдагдлыг багасгах, цахилгаан 
эрчим хүч хэмнэх чиглэлээр үйл ажиллагаа явуулж байгаа иргэн, аж ахуйн нэгж, 
байгууллагад урамшуулал олгох; 

6.1.9.нийслэлийн хүн амын төвлөрлийг сааруулах зорилгоор хот орчмын 
суурьшлын бүс, алслагдсан дүүргийг хурдны авто зам, цахилгаан төмөр зам, гүүр, эрчим 
хүч, инженерийн шугам сүлжээ бүхий дэд бүтцийг бий болгох замаар хөгжүүлэх төлөвлөгөөг 
боловсруулан батлуулж, хэрэгжүүлэх ажлыг зохион байгуулах; 

6.1.10.агаарын бохирдлыг бууруулахад шаардагдах хөрөнгийн эх үүсвэрийг 
Засгийн газрын болон нийслэлийн бонд гаргах, бусад санхүүгийн эх үүсвэрийг дайчлах 
замаар шийдвэрлэх; 

6.1.11.энэ хуулийн 6.1.6, 6.1.8-д заасан урамшууллыг олгох журам батлах; 

6.1.12.гэр болон барилга байгууламжийн дулаалгын нэгдсэн стандарт 
боловсруулан батлуулж, мөрдүүлэх; 

6.1.13.хуульд заасан бусад бүрэн эрх. 

6.2.Энэ хуулийн 6.1.1¹-д заасан Үндэсний хорооны бүрэлдэхүүн, ажиллах журмыг 
Монгол Улсын Ерөнхий сайд батална. 

/Энэ хэсгийг 2013 оны 12 дугаар сарын 12-ны өдрийн хуулиар нэмсэн/

6.3.Энэ хуулийн 6.1.1¹-д заасан Үндэсний хороо нь ажлын албатай байх бөгөөд уг 
ажлын алба нь байнгын цахим мэдээллийн сүлжээг ажиллуулж, иргэд мэдээлэл тогтмол 
авах боломжийг хангана. 

/Энэ хэсгийг 2013 оны 12 дугаар сарын 12-ны өдрийн хуулиар нэмсэн ба 2015 оны 
1 дүгээр сарын 23-ны өдрийн хуулиар хүчингүй болсонд тооцсон/

6.4.Энэ хуулийн 6.3-т заасан ажлын албаны зардлыг улсын төсвөөс санхүүжүүлнэ. 

/Энэ хэсгийг 2013 оны 12 дугаар сарын 12-ны өдрийн хуулиар нэмсэн ба 2015 оны 
1 дүгээр сарын 23-ны өдрийн хуулиар хүчингүй болсонд тооцсон/

7 дугаар зүйл.Байгаль орчны асуудал эрхэлсэн төрийн захиргааны төв 
байгууллагын бүрэн эрх

7.1.Байгаль орчны асуудал эрхэлсэн төрийн захиргааны төв байгууллага /цаашид 
“төрийн захиргааны төв байгууллага” гэх/ агаар хамгаалах талаар дараах бүрэн эрхийг 
хэрэгжүүлнэ: 

7.1.1.агаар хамгаалах талаарх төрийн бодлого, үндэсний хөтөлбөрийг 
хэрэгжүүлэх ажлыг зохион байгуулах; 

7.1.2.агаар хамгаалахтай холбогдсон дүрэм, журам, аргачлал, зааврыг 
баталж, хэрэгжилтийг хангах; 

7.1.3.энэ хуулийн 17 дугаар зүйлд заасан стандартыг боловсруулж эрх 
бүхий байгууллагаар батлуулах; 

7.1.4.агаар хамгаалах талаарх энэ хуулийн 10.1-д заасан агаарын чанарын 
мэргэжлийн алба болон энэ хуулийн 24.1-д заасан Уур амьсгалын өөрчлөлтийн ажлын 
албаны дүрмийг баталж, үйл ажиллагааг удирдлагаар хангах; 

7.1.5.агаарын чанарын хяналт-шинжилгээний ажлыг зохион байгуулж, 
хяналт-шинжилгээний арга зүйг батлан мэргэжлийн удирдлагаар хангах; 

7.1.6.агаарын талаарх мэдээллийн сан бүрдүүлж, хэрэгжилтэд нь хяналт 
тавих; 

7.1.7.озон задалдаг бодис болон бусад орлуулах бодисын хэрэглээг үе 
шаттайгаар бууруулах, хязгаар тогтооход хяналт тавих; 

7.1.8.агаарын бохирдлын томоохон суурин эх үүсвэрийг ашиглах зөвшөөрөл 
олгох, хугацааг сунгах, цуцлах, хүчингүй болгох, суурин эх үүсвэрээс агаарт гаргах 
зөвшөөрөгдөх хаягдлын хэмжээг тогтоох, түүнчлэн мэргэжлийн албаны дүгнэлт гаргуулах 
үйлчилгээний тарифыг тогтоох; 

7.1.9.аюултай бохирдуулах бодисын жагсаалтыг батлах; 

7.1.10.хуульд заасан бусад бүрэн эрх. 

8 дугаар зүйл.Нутгийн өөрөө удирдах болон нутгийн захиргааны байгууллагын 
бүрэн эрх

8.1.Нутгийн өөрөө удирдах болон нутгийн захиргааны байгууллага агаар хамгаалах 
талаар дараах бүрэн эрхийг хэрэгжүүлнэ: 

8.1.1.агаарын тухай хууль тогтоомж, тэдгээрийг хэрэгжүүлэхтэй 
холбогдуулан гаргасан шийдвэрийн биелэлтийг нутаг дэвсгэртээ зохион байгуулж, 
хэрэгжилтэд хяналт тавих; 

8.1.2.агаар хамгаалах, бохирдлыг бууруулах арга хэмжээг төлөвлөн орон 
нутгийн төсвийн хөрөнгөөр санхүүжүүлэх; 

8.1.3.агаарын чанарын улсын хяналт-шинжилгээний сүлжээний нэгжийн 
тасралтгүй ажиллагааг хангах; 

8.1.4.агаар бохирдуулах бодисын хаягдал, агаарт үзүүлэх физикийн сөрөг 
нөлөөлөл, тэдгээрийн эх үүсвэрийн тооллогыг мэргэжлийн албаны орон нутаг дахь 
салбартай хамтран нутаг дэвсгэртээ зохион байгуулах; 

8.1.5.агаарын чанар, бохирдуулах бодисын хаягдал болон түүний эх 
үүсвэрийн тоо бүртгэл, тооллогын мэдээг мэргэжлийн албанд бүрдүүлж өгөх; 

8.1.6.төрийн захиргааны төв байгууллагаас нутаг дэвсгэрийнх нь тодорхой 
хэсэгт тогтоосон агаарын чанарыг сайжруулах бүсэд мөрдөх журмын хэрэгжилтийг зохион 
байгуулах; 

8.1.7.хот, тосгон, бусад суурин газрын нутаг дэвсгэрт ажиллаж байгаа нам 
даралтын зуухыг хэсэгчилсэн халаалтын системд холбох, цахилгаан эрчим хүч, хий, коксон 
түлшээр халаах технологи нэвтрүүлэх; 

8.1.8.хот, тосгон, бусад суурин газрын агаарын бохирдлын хэмжээ, 
урьдчилсан мэдээг өдөр тутам нийтэд мэдээлэх; 

8.1.9.хуульд заасан бусад бүрэн эрх. 

8.2.Нийслэлийн иргэдийн Төлөөлөгчдийн Хурал агаар хамгаалах талаар дараах 
бүрэн эрхийг хэрэгжүүлнэ: 

8.2.1.нийслэлийн агаарын чанарыг сайжруулах бүсэд зарцуулах тухайн 
жилийн орон нутгийн төсвийг батлах; 

8.2.2.нийслэлийн агаарын бохирдлыг бууруулах талаарх нийслэлийн Засаг 
даргын ажилд хяналт тавих; 

8.2.3.нийслэлийн агаарын чанарыг сайжруулах бүсийн амьжиргааны 
баталгаажих түвшингээс доогуур орлоготой өрхийг гэр, байшингийн дулаалга, сайжруулсан 
зуух, агаар бохирдуулдаггүй шахмал, хагас коксон болон шингэрүүлсэн хийн түлшээр 
хангах асуудлыг шийдвэрлэх; 

8.2.4.хуульд заасан бусад бүрэн эрх. 

9 дүгээр зүйл.Аж ахуйн нэгж, байгууллага, иргэний эрх, үүрэг

9.1.Аж ахуйн нэгж, байгууллага, иргэн дараах эрх, үүрэгтэй: 

9.1.1.агаарын хууль тогтоомж, нутгийн өөрөө удирдах болон төрийн 
захиргааны байгууллага, Засаг даргын шийдвэр, улсын байцаагчийн шаардлагыг 
биелүүлэх; 

9.1.2.агаар хамгаалахтай холбогдсон дүрэм, журам, бохирдуулах бодисын 
хаягдлын стандарт, хэм хэмжээний шаардлагыг хангах; 

9.1.3.агаарын бохирдлын томоохон суурин эх үүсвэр ашиглан үйлдвэрлэл, 
үйлчилгээ эрхлэхдээ тухайн эх үүсвэрийн хаягдал, нөлөөллийг хянах дотоод хяналтын 
багаж хэрэгслээр тоноглох; 

9.1.4.аж ахуйн нэгж, байгууллага нь байгаль орчинд нөлөөлөх байдлын 
нарийвчилсан үнэлгээний тайланд тусгасан орчны хяналт-шинжилгээний хөтөлбөрийн 
дагуу дотоод хяналтыг явуулах; 

9.1.5.аж ахуйн нэгж, байгууллага нь агаарын бохирдлын эх үүсвэрийн 
дотоод хяналтын болон холбогдох бусад тайлан, мэдээг энэ хуулийн 12.5-д заасан журмын 
дагуу мэргэжлийн албаны орон нутаг дахь салбарт гаргаж өгөх; 

9.1.6.агаар хамгаалах талаар мэргэжлийн байгууллагаас арга зүйн 
туслалцаа, зөвлөгөө авах; 

9.1.7.агаарын бохирдлыг бууруулах талаарх холбогдох хууль тогтоомжийг 
дагаж мөрдөх; 

9.1.8.агаарын чанарыг сайжруулах бүсэд түүхий нүүрс болон агаар 
бохирдуулах бусад зүйл шатаахгүй байх; 

9.1.9.агаарын бохирдлыг бууруулах техник, технологи, шингэрүүлсэн хийн 
түлш, бусад эх үүсвэрийг ашиглах; 

9.1.10.иргэн, аж ахуйн нэгж, байгууллагын явуулж байгаа үйл ажиллагаа нь 
агаар бохирдуулж, улмаар хүний эрүүл мэндэд сөргөөр нөлөөлөх түвшинд хүрсэн бол 
холбогдох байгууллагад шаардлага тавих, гомдол мэдүүлэх, мэдэгдэх; 

9.1.11.хуульд заасан бусад эрх, үүрэг. 

ГУРАВДУГААР БҮЛЭГ 
АГААРЫН ЧАНАРЫН ХЯНАЛТ, МЭДЭЭЛЭЛ

10 дугаар зүйл.Мэргэжлийн алба

10.1.Агаарын чанарыг тодорхойлох, хяналт-шинжилгээ хийх, холбогдох мэдээ, 
дүгнэлт гаргах үүрэг бүхий мэргэжлийн алба /цаашид “мэргэжлийн алба” гэх/-ыг төрийн 
захиргааны төв байгууллага зохион байгуулж ажиллуулна. 

10.2.Мэргэжлийн албаны орон нутаг дахь салбар байгуулах асуудлыг тухайн нутаг 
дэвсгэрийн байгаль, цаг уурын онцлог, үйлдвэржилтийн түвшинтэй уялдуулан төрийн 
захиргааны төв байгууллага шийдвэрлэж, тэдгээрийг мэргэжил, арга зүйн удирдлагаар 
хангана. 

10.3.Мэргэжлийн албаны орон нутаг дахь салбар нь тухайн шатны Засаг даргын 
удирдлага дор төрийн захиргааны төв байгууллагаас баталсан дүрмийн дагуу ажиллана. 

10.4.Озоны үе давхаргыг хамгаалах талаарх олон улсын гэрээгээр хүлээсэн үүргийг 
биелүүлэх, холбогдох үндэсний хөтөлбөрийг хэрэгжүүлэх ажлыг мэргэжлийн алба зохион 
байгуулна. 

10.5.Мэргэжлийн албаны ажилтан хэмжилт, судалгаа, шинжилгээ хийхээр аж ахуйн 
нэгж, байгууллагад нэвтрэн орох эрхтэй. 

11 дүгээр зүйл.Агаарын чанарын хяналт-шинжилгээ

11.1.Төрийн захиргааны төв байгууллага нь агаарын чанар, агаарт үзүүлэх 
физикийн сөрөг нөлөөлөл, хүчиллэг тунадас, давхраат мандлын озон, хүлэмжийн хийн 
агууламжийн өөрчлөлтөд байнгын ажиглалт, хэмжилт, судалгаа, шинжилгээ хийж үнэлгээ 
өгөх, мэдээллээр хангах зорилго бүхий хяналт-шинжилгээний улсын нэгдсэн сүлжээг 
зохион байгуулж ажиллуулна. 

11.2.Хяналт-шинжилгээний улсын нэгдсэн сүлжээ нь дараах хэсгээс бүрдэнэ: 

11.2.1.олон улсын хяналт-шинжилгээний сүлжээний Монгол Улс дахь нэгж; 

11.2.2.улсын хяналт-шинжилгээний сүлжээ; 

11.2.3.орон нутгийн хяналт-шинжилгээний нэгж; 

11.2.4.агаарт бохирдуулах бодис гаргадаг, физикийн сөрөг нөлөөлөл 
үзүүлдэг аж ахуйн нэгж, байгууллагын дотоод хяналтын цэг. 

11.3.Энэ хуулийн 11.2.1, 11.2.2-т заасан сүлжээ, нэгжийг хот, тосгон, бусад суурин 
газрын хэмжээ, хүн амын нягтрал, газар нутгийн тогтоц, үйлдвэржилтийн түвшин зэргийг 
харгалзан төрийн захиргааны төв байгууллага тогтоож, тэдгээрийг байгуулж тоноглох 
болон ажиллуулах үйл ажиллагааны зардлыг улсын төсвөөс санхүүжүүлнэ. 

12 дугаар зүйл.Агаарын чанарын тухай мэдээлэл

12.1.Мэргэжлийн албаны орон нутаг дахь салбар нь агаарын чанарын тухай мэдээг 
гаргаж зохих шатны Засаг дарга, мэргэжлийн албанд ирүүлнэ. 

12.2.Мэргэжлийн алба нь агаарын чанарын тухай мэдээг нэгтгэн дүгнэж төрийн 
захиргааны төв байгууллагад ирүүлнэ. 

12.3.Мэргэжлийн алба нь агаар бохирдуулах бодисын агууламж, физикийн сөрөг 
нөлөөллийн түвшин стандартад заасан зөвшөөрөгдөх хэмжээнээс хэтэрсэн тохиолдолд 
холбогдох байгууллага, олон нийтэд шуурхай мэдээлж, эрүүл мэндийн зөвлөгөө өгнө. 

12.4.Аж ахуйн нэгж, байгууллага нь агаарын чанарт нөлөөлж байгаа өөрийн үйл 
ажиллагааны тухай болон дотоод хяналтын мэдээг гаргаж, мэргэжлийн албаны орон нутаг 
дахь салбарт тогтоосон хугацаанд ирүүлнэ. 

12.5.Агаарын чанарын мэдээ гаргах журмыг төрийн захиргааны төв байгууллага 
батална. 

ДӨРӨВДҮГЭЭР БҮЛЭГ 
АГААР ХАМГААЛАХ АРГА ХЭМЖЭЭ

13 дугаар зүйл.Агаарын бохирдлыг бууруулах үйл ажиллагаа, үндсэн зарчим

13.1.Агаарын бохирдлыг бууруулахад дараах үйл ажиллагааг тодорхой үе 
шаттайгаар хэрэгжүүлнэ: 

13.1.1.эрчим хүчний эх үүсвэр, гэр хорооллын цахилгаан дамжуулах болон 
түгээх сүлжээг өргөтгөх, хүчин чадлыг нэмэгдүүлэх; 

13.1.2.гэр хороололд агаарын чанарыг сайжруулах бүс тогтоож, эрчим 
хүчний үнийг урамшууллын хэлбэрээр зохицуулах; 

13.1.3.гэр хорооллын өрхөд шаардлагатай эрчим хүчний болон бусад 
хөнгөлөлт, үйлчилгээг хүргэх ажлыг нэн тэргүүнд авч хэрэгжүүлэх; 

13.1.4.агаарын бохирдлыг бууруулахад дэвшилтэт техник, технологи 
нэвтрүүлсэн, шинэ санаачилга гаргасан өрх, аж ахуйн нэгж, байгууллагад дэмжлэг үзүүлэх; 

13.1.5.гэр хорооллын өрхийн газрыг барьцаалах, эдийн засгийн эргэлтэд 
оруулах замаар уул уурхайн баялгаас бий болох хөрөнгөөс урт хугацаатай, бага хүүтэй 
зээлийг олгож үл хөдлөх эд хөрөнгө, барилга, орон сууц барих бололцоо, нөхцөл бүрдүүлэх; 

13.1.6.орон нутагт хөрөнгө оруулалт, ажлын байр нэмэгдүүлэх, бүсийн 
нэмэгдлийг бий болгож өрх, аж ахуйн нэгж, байгууллагыг нийслэлээс орон нутагт шилжих 
таатай нөхцөл бүрдүүлэх; 

13.1.7.бүсчилсэн хөгжлийн тулгуур төв болон нийслэлийн алслагдсан 
дүүргийг хөгжүүлэх бодлогыг эрчимтэй хэрэгжүүлж, нийслэлийн хүн амын төвлөрлийг 
сааруулах. 

13.2.Агаарын бохирдлыг бууруулах үйл ажиллагаанд дараах үндсэн зарчим 
баримтална: 

13.2.1.түүхий нүүрсийг ахуйн зориулалтаар хэрэглэхээс татгалзаж, 
цахилгаан, газрын гүний дулаан, хагас коксон болон хийн түлшийг ашиглах; 

13.2.2.хууль тогтоомж зөрчсөн албан тушаалтан, аж ахуйн нэгж, 
байгууллага, иргэнд хуульд заасан хариуцлага хүлээлгэх; 

13.2.3.агаарын бохирдлыг бууруулах арга хэмжээг төр, аж ахуйн нэгж, 
байгууллага, иргэдийн нэгдмэл үйл ажиллагаагаар хэрэгжүүлэх. 

14 дүгээр зүйл.Агаарын бохирдлыг бууруулахад иргэний оролцоо, урамшуулал

14.1.Дараах нөхцөл, шалгуурын аль нэгийг хангасан өрхөд энэ хуулийн 6.1.6-д 
заасны дагуу урамшуулал олгоно: 

14.1.1.стандартын шаардлага хангасан дулаалгатай гэр, амины орон 
сууцтай; 

14.1.2.цахилгаан дамжуулах, түгээх шугам сүлжээнд холбогдож цахилгаан 
халаагуур хэрэглэж байгаа; 

14.1.3.бүх төрлийн хийн түлшээр ажилладаг халаалттай; 

14.1.4.газрын гүний дулаан, нар, салхины болон бусад сэргээгдэх эрчим 
хүчийг ашиглаж байгаа; 

14.1.5.стандартын шаардлага хангасан шахмал болон хагас коксон түлш, 
сайжруулсан зуух, яндангийн шүүлтүүр хэрэглэж байгаа; 

14.1.6.байгаль орчинд ээлтэй эрчим хүчний хэмнэлттэй байшин, амины 
орон сууцтай; 

14.1.7.түлш хэмнэх замаар хүлэмжийн хийн ялгарлыг багасгаж, энэ 
чиглэлийн дотоод, гадаадын хөнгөлөлттэй зээл, тусламж, төсөл, хөтөлбөрт хамрагдаж 
байгаа; 

14.1.8.бусад. 

15 дугаар зүйл.Агаарын чанарыг сайжруулах бүс

15.1.Төрийн захиргааны төв байгууллага нь нутгийн захиргааны байгууллагатай 
хамтран агаарын бохирдлыг бууруулах зорилгоор агаарын чанарыг сайжруулах бүсийг 
тогтоож, тухайн бүсэд мөрдөх журмыг батална. 

15.2.Энэ хуулийн 15.1-д заасны дагуу тогтоосон агаарын чанарыг сайжруулах 
бүсийн талаар нийтэд мэдээлнэ. 

15.3.Нийслэлийн агаарын чанарыг сайжруулах бүсийг жил бүр шинэчлэн тогтооно. 

15.4.Агаарын чанарыг сайжруулах бүсийн хилийн зааг, байршлыг харуулсан 
1:25000-аас доошгүй масштаб бүхий газрын зургийг тухайн нутгийн захиргааны байгууллага 
үйлдэж, нийтэд нээлттэй байлгана. 

15.5.Агаарын чанарыг сайжруулах бүсэд хамаарах газар нутгийн хэмжээнд аливаа 
бохирдуулах бодисын хамгийн их агууламж нь агаарын чанарын стандартаас хэтрэхгүй 
байвал зохино. 

15.6.Нийслэлийн агаарын чанарыг сайжруулах бүсэд авч хэрэгжүүлэх арга хэмжээг 
тухайн бүсэд мөрдөх журам, энэ хуульд заасны дагуу зохицуулна. 

15.7.Аймаг, нийслэлийн Засаг дарга агаарын бохирдлыг бууруулах арга хэмжээг 
нутаг дэвсгэрийнхээ хэмжээнд зохион байгуулах, хэрэгжилтийг тайлагнах үүрэг бүхий 
албыг байгуулж ажиллуулна. 

/Энэ хэсгийг 2018 оны 01 дүгээр сарын 12-ны өдрийн хуулиар нэмсэн./

16 дугаар зүйл.Агаарын чанарыг сайжруулах бүсэд хориглох зүйл

16.1.Агаарын чанарыг сайжруулах бүсэд дараах үйл ажиллагаа явуулахыг 
хориглоно: 

16.1.1.зориулалтын бус газарт хог хаягдал хаях, ил задгай шатаах; 

16.1.2.агаар бохирдуулах бодис ялгаруулдаг үйлдвэрлэл, үйлчилгээ эрхлэх; 

16.1.3.энэ хуулийн 6.1.6-д заасан урамшуулал бүхий цахилгаан эрчим 
хүчийг ахуйн зориулалтаас бусад хэлбэрээр ашиглах; 

16.1.4.стандартын шаардлага хангаагүй цахилгаан халаах хэрэгсэл 
ашиглах; 

16.1.5.түүхийн нүүрс болон агаар бохирдуулах бусад хаягдал зүйлс шатаах. 

17 дугаар зүйл.Агаар хамгаалахтай холбогдолтой хэм хэмжээ

17.1.Агаар бохирдуулах бодисын болон агаарт үзүүлэх физикийн сөрөг нөлөөллийн 
зөвшөөрөгдөх хэм хэмжээг тогтоох агаарын чанарын стандарт, физикийн сөрөг нөлөөллийн 
стандарт, хог хаягдлыг зориулалтын байгууламжид шатаах, устгах үйл ажиллагааны 
улмаас агаарт ялгарах хаягдлын стандартыг төрийн захиргааны төв байгууллага 
боловсруулж, эрх бүхий байгууллагаар батлуулна. 

17.2.Төрийн захиргааны төв байгууллага дараах стандартыг холбогдох салбарын 
асуудал эрхэлсэн төрийн захиргааны төв байгууллагатай хамтран боловсруулж эрх бүхий 
байгууллагаар батлуулна: 

17.2.1.бүх төрлийн зуухнаас агаарт гаргах бохирдуулах бодисын 
зөвшөөрөгдөх дээд хэмжээг тогтоох, агаарын бохирдлын томоохон суурин эх үүсвэрийн 
хаягдлын стандартыг түлш, эрчим хүчний асуудал эрхэлсэн төрийн захиргааны төв 
байгууллагатай хамтран; 

17.2.2.агаарын бохирдлын хөдөлгөөнт эх үүсвэрээс агаарт гаргах 
бохирдуулах бодисын хаягдлын стандарт, хэмжилтийн аргачлалыг тээврийн асуудал 
эрхэлсэн төрийн захиргааны төв байгууллагатай хамтран; 

17.2.3.нүүрсийг гүн боловсруулах замаар гаргах шинэ түлшний стандартыг 
түлшний асуудал эрхэлсэн төрийн захиргааны төв байгууллагатай хамтран; 

17.2.4.автобензин, дизель түлш, шингэрүүлсэн шатдаг хий зэрэг түлш, 
шатахууны стандартыг автотээврийн болон газрын тосны асуудал эрхэлсэн төрийн 
захиргааны төв байгууллагатай хамтран. 

17.3.Шаардлагатай тохиолдолд төрийн захиргааны төв байгууллага нь дангаараа, 
эсхүл холбогдох төрийн захиргааны байгууллагатай хамтран агаарын бохирдлыг бууруулах, 
хянах чиглэлээр бусад стандартыг боловсруулж батлуулна. 

18 дугаар зүйл.Агаарын бохирдлын томоохон суурин эх үүсвэр ашиглах зөвшөөрөл

18.1.Аж ахуйн нэгж, байгууллага, иргэн агаарын бохирдлын томоохон суурин эх 
үүсвэр ашиглаж үйлдвэрлэл, үйлчилгээ эрхлэхдээ мэргэжлийн албаар дүгнэлт гаргуулан 
сум, дүүргийн Засаг даргаас зөвшөөрөл авна. 

18.2.Энэ хуулийн 18.1-д заасан зөвшөөрөлд тухайн эх үүсвэрээс агаарт гаргах 
бохирдуулах бодисын зөвшөөрөгдөх хаягдал, үзүүлэх физикийн сөрөг нөлөөллийн 
зөвшөөрөгдөх дээд хэмжээг зааж, агаар хамгаалах талаар авах арга хэмжээ, хууль 
тогтоомжид заасан бусад шаардлагыг тусгана. 

18.3.Төрийн захиргааны төв байгууллага нь энэ хуулийн 18.2-т заасан бохирдуулах 
бодисын зөвшөөрөгдөх хаягдлын хэмжээг тогтоох журмыг батална. 

19 дүгээр зүйл.Агаарын бохирдол, физикийн сөрөг нөлөөлөл ноцтой нэмэгдсэн үед 
авах арга хэмжээ

19.1.Гэнэтийн аюул, үйлдвэрлэлийн осол болон бусад шалтгаанаар агаар дахь 
бохирдуулах бодисын агууламж, физикийн сөрөг нөлөөллийн түвшин нэмэгдэж, стандартад 
заасан хүлцэх хэм хэмжээнээс хэтэрсэн нь хүн амын эрүүл мэнд, хүрээлэн байгаа орчинд 
аюул учруулахаар болсон бол тухайн иргэн, аж ахуйн нэгж, байгууллагын удирдлага, 
мэргэжлийн алба энэ тухай аймаг, нийслэл, сум, дүүргийн Засаг дарга болон хүн амд 
шуурхай мэдээлнэ. 

19.2.Агаарын бохирдол, физикийн сөрөг нөлөөлөл нэмэгдсэн шалтгааныг тогтоох, 
хохирлыг арилгах арга хэмжээг аж ахуйн нэгж, байгууллагын удирдлага, мэргэжлийн алба, 
бүх шатны Засаг дарга, холбогдох эрүүл ахуйн болон бусад байгууллага хамтран яаралтай 
авч хэрэгжүүлнэ. 

19.3.Энэ хуулийн 19.1-д заасан аж ахуйн нэгж, байгууллага, иргэн, албан тушаалтан 
агаарын бохирдол, физикийн сөрөг нөлөөллийг багасгах зорилгоор аж ахуйн нэгж, 
байгууллагын ажилд тусгай горим тогтоох, тэдгээрийн үйл ажиллагааг түр зогсоох, 
шаардлагатай тохиолдолд хүн амыг хамгаалах, нүүлгэн шилжүүлэх арга хэмжээг Гамшгаас 
хамгаалах тухай хуульд заасны дагуу авч хэрэгжүүлнэ. 

20 дугаар зүйл.Агаарт бохирдуулах бодис гаргах, физикийн сөрөг нөлөөлөл 
үзүүлэхийг хязгаарлах

979



20.1.Аж ахуйн нэгж, байгууллага, иргэн байгаль, цаг уурын нөхцөлөөс шалтгаалан 
агаарын бохирдол ихсэж болзошгүй тухай мэдээг мэргэжлийн албанаас хүлээн авмагц 
өөрийн эзэмшлийн агаарын бохирдлын томоохон суурин эх үүсвэрээс агаарт гаргах 
бохирдуулах бодис, үзүүлэх физикийн сөрөг нөлөөллөө багасгах талаар энэ хуулийн 19.2-
т заасны дагуу арга хэмжээг авч хэрэгжүүлнэ. 

20.2.Аж ахуйн нэгж, байгууллага, иргэний агаарын бохирдлын томоохон суурин эх 
үүсвэрээс агаарт гаргаж байгаа бохирдуулах бодис, үзүүлж байгаа физикийн сөрөг 
нөлөөлөл нь тогтоосон стандартаас хэтэрсэн, хүн амын эрүүл мэнд, хүрээлэн байгаа 
орчинд аюул учруулах нөхцөл байдал бий болсон нь тогтоогдсон тохиолдолд байгаль 
орчны болон эрүүл ахуйн улсын байцаагч Зөрчил шалган шийдвэрлэх тухай хуульд заасан 
журмын дагуу уг зөрчлийг арилгах хүртэл тухайн аж ахуйн нэгж, байгууллага, иргэний үйл 
ажиллагааг хязгаарлах буюу түр зогсоож болно. 

/Энэ хэсэгт 2017 оны 5 дугаар сарын 18-ны өдрийн хуулиар нэмэлт оруулсан/

20.3.Агаарт стандартаас хэтрүүлэн бохирдуулах бодис гаргаж, физикийн сөрөг 
нөлөөлөл үзүүлж байгаа, хөдөлгөөнт эх үүсвэрийн ашиглалтыг байгаль орчны улсын 
байцаагч болон цагдаагийн байгууллагын эрх бүхий албан хаагч Зөрчил шалган 
шийдвэрлэх тухай хуульд заасан журмын дагуу хязгаарлаж болно. 

/Энэ хэсэгт 2017 оны 5 дугаар сарын 18-ны өдрийн хуулиар өөрчлөлт оруулсан/

20.4.Агаар бохирдуулах бодисын хаягдлын стандарт, физикийн сөрөг нөлөөллийн 
зөвшөөрөгдөх дээд хэмжээ, зөвшөөрөлд заасан нөхцөл, шаардлагыг удаа дараа зөрчсөн 
аж ахуйн нэгж, байгууллагын үйл ажиллагааг зогсоох буюу үйлдвэрлэлийн чиглэлийг нь 
өөрчлөх саналыг байгаль орчны болон эрүүл ахуйн улсын байцаагч зөвшөөрөл олгосон эрх 
бүхий байгууллагад тавих бөгөөд уг саналыг эрх бүхий байгууллага 30 хоногийн дотор 
хянан шийдвэрлэнэ. 

/Энэ хэсгийг 2017 оны 5 дугаар сарын 18-ны өдрийн хуулиар хүчингүй болсонд 
тооцсон/

20.5.Агаар хамгаалах зорилгоор нийтийн эзэмшлийн гудамж, талбайд тодорхой 
төрлийн тээврийн хэрэгсэл нэвтрэн орохыг сум, дүүргийн Засаг даргын шийдвэрээр 
хориглох буюу хязгаарлаж болно. 

20.6.Зориулалтын бус газарт хог хаягдал хаях, ил задгай шатаах болон хог хаягдал 
устгах стандартын шаардлага хангаагүй аливаа үйл ажиллагааг хориглоно. 

21 дүгээр зүйл.Барилга байгууламж барих, үйлдвэрлэл, үйлчилгээ эрхлэхэд агаар 
хамгаалах талаар тавигдах шаардлага

21.1.Үйлдвэрлэл, үйлчилгээний болон бусад зориулалттай барилга байгууламжийн 
байршлыг сонгох, зураг төсөл зохиох, барих, өргөтгөл, шинэчлэл, засварын ажил гүйцэтгэх, 
ашиглалтад оруулах, технологи, тоног төхөөрөмж суурилуулах, тэдгээрийг өөрчлөх, 
шинэчлэхэд агаарын чанарын стандарт болон физикийн сөрөг нөлөөллийн стандартыг 
үндэслэнэ. 

21.2.Агаарын бохирдлын томоохон суурин эх үүсвэрийн барилга байгууламжийг 
барьж байгуулахад байгаль орчинд нөлөөлөх байдлын үнэлгээ хийлгэнэ. 

21.3.Агаарт онцгой хортойгоор нөлөөлж болзошгүй үйлдвэрлэл, үйлчилгээний 
зориулалттай барилга байгууламж барих асуудлыг зохих шатны иргэдийн Төлөөлөгчдийн 

Хурлын санал, байгаль орчинд нөлөөлөх байдлын үнэлгээний дүгнэлтийг үндэслэн 
барилгын асуудал эрхэлсэн төрийн захиргааны төв байгууллага шийдвэрлэнэ. 

21.4.Суурин газрын агаар хамгаалах зорилгоор үйлдвэрлэл, үйлчилгээний 
зориулалттай барилга байгууламжид ариун цэврийн хамгаалалтын бүс тогтоож хүн амын 
суурьшлын бүсээс зааглах бөгөөд уг бүсийн хэмжээг үйлдвэрлэл, үйлчилгээний салбар, 
төрөл бүрээр тогтоосон жагсаалтыг эрүүл мэндийн асуудал эрхэлсэн төрийн захиргааны 
төв байгууллага батална. 

21.5.Агаар хамгаалах шаардлага хангаагүй техник, технологи нэвтрүүлэх, материал, 
бодис, бүтээгдэхүүнийг хэрэглэх, тоног төхөөрөмж, техник хэрэгсэл ашиглахыг хориглоно. 

22 дугаар зүйл.Суурин газар барьж байгуулахад агаар хамгаалах талаар тавих 
шаардлага

22.1.Эрх бүхий байгууллага, албан тушаалтан нь хот, тосгон, бусад суурин газрын 
байршил, хөгжлийн ерөнхий төлөвлөгөөг боловсруулахдаа агаарын төлөв байдалд гарч 
болох өөрчлөлт, болзошгүй сөрөг нөлөөллийг харгалзана. 

22.2.Энэ хуулийн 22.1-д заасан төлөвлөгөөг төрийн захиргааны төв байгууллагаар 
хянуулан зөвшөөрөл авна. 

23 дугаар зүйл.Агаарын бохирдлын томоохон суурин эх үүсвэрийг тоноглох

23.1.Аж ахуйн нэгж, байгууллага, иргэн нь агаарын бохирдлын томоохон суурин эх 
үүсвэр ашиглан үйлдвэрлэл, үйлчилгээ эрхлэхдээ эх үүсвэр нэг бүрээ хянах дотоод 
хяналтын багаж хэрэгсэл болон агаар бохирдуулах бодисыг саармагжуулах, цэвэрлэх, 
физикийн сөрөг нөлөөллийг бууруулах тоног төхөөрөмжөөр тоноглоно. 

23.2.Агаарын бохирдлын томоохон суурин эх үүсвэрийг энэ хуулийн 23.1-д заасан 
багаж хэрэгсэл, тоног төхөөрөмжөөр тоноглох, тэдгээрийн ашиглалтын байдалд тухайн 
салбарыг харьяалах төрийн захиргааны төв байгууллага, сум, дүүргийн Засаг дарга, 
байгаль орчны улсын байцаагч хяналт тавина. 

24 дүгээр зүйл.Уур амьсгалын өөрчлөлтөд дасан зохицох, түүний сөрөг нөлөөллийг 
бууруулах

24.1.Конвенц болон холбогдох үндэсний хөтөлбөр, үйл ажиллагааны төлөвлөгөөг 
хэрэгжүүлэх ажлыг зохион байгуулах, уур амьсгалын өөрчлөлтөд дасан зохицлын сан, 
цэвэр хөгжлийн механизмын төслийн үйл ажиллагааг зохицуулах, үнэлгээ өгөх, тайлан 
мэдээ гаргах үүрэг бүхий Уур амьсгалын өөрчлөлтийн ажлын албыг төрийн захиргааны төв 
байгууллага зохион байгуулж ажиллуулна. 

/Энэ хэсгийг 2015 оны 11 дүгээр сарын 13-ны өдрийн хуулиар хүчингүй болсонд 
тооцсон/

24.2.Хүлэмжийн хийн ялгарал болон шингээлтийн улсын тооллогыг Конвенцын 
талуудын бага хурлаар баталсан арга зүйн дагуу ажлын алба зохион байгуулж явуулна. 

24.3.Аж ахуйн үйл ажиллагааны явцад хүлэмжийн хийг ихээр ялгаруулах эх 
үүсвэрээс ялгарах хүлэмжийн хийн зөвшөөрөгдөх дээд хэмжээг төрийн захиргааны төв 
байгууллага холбогдох бусад байгууллагатай хамтран батална. 

25 дугаар зүйл.Озоны үе давхаргыг хамгаалах

25.1.Озон задалдаг бодис болон бусад орлуулах бодис, тэдгээрийг агуулсан тоног 
төхөөрөмжийн жагсаалт болон тэдгээрийг импортлох, худалдах, ашиглах тусгай зөвшөөрөл 
олгох журмыг Засгийн газар батална. 

25.2.Тухайн жилд импортлох озон задалдаг бодис болон бусад орлуулах бодис, 
тэдгээрийг агуулсан тоног төхөөрөмжийн тоо хэмжээг төрийн захиргааны төв байгууллага 
жил бүр тогтоож, эдгээр бодис, тоног төхөөрөмжийг импортлох, худалдах, ашиглах 
зөвшөөрөл олгоно. 

25.3.Энэ хуулийн 25.1-д заасан жагсаалтад орсон бодис, тоног төхөөрөмжийн 
импорт, худалдаа, үйлдвэрлэлийн тухай мэдээллийг гаалийн байгууллага болон 
үйлдвэрлэл, үйлчилгээ явуулж байгаа аж ахуйн нэгж, байгууллага, иргэн энэ хуулийн 12.5-
д заасан журмын дагуу мэргэжлийн албанд гаргаж өгнө. 

25.4.Озон задалдаг бодис болон бусад орлуулах бодисыг юүлэх, дахин 
боловсруулах, тоног төхөөрөмжийг дахин цэнэглэх үйл ажиллагааг төрийн захиргааны төв 
байгууллагаас эрх авсан мэргэжлийн байгууллага гүйцэтгэнэ. 

25.5.Озон задалдаг бодис болон бусад орлуулах бодис, тэдгээрийг агуулсан тоног 
төхөөрөмж болон хураагдсан бодисыг устгах, зайлуулах, нөөцөлж хадгалах асуудлыг 
холбогдох хуулиар зохицуулна. 

ТАВДУГААР БҮЛЭГ 
БУСАД ЗҮЙЛ

26 дугаар зүйл.Хяналтын тогтолцоо

26.1.Энэ хуулийн хэрэгжилт, агаарын бохирдлыг бууруулах чиглэлээр батлагдсан 
нэгдмэл стандартын хэрэгжилтэд мэргэжлийн хяналтын асуудал эрхэлсэн төрийн 
захиргааны байгууллага хяналт тавина. 

27 дугаар зүйл.Агаар бохирдуулах бодисын хаягдал, физикийн сөрөг нөлөөлөл, 
тэдгээрийн эх үүсвэрийн улсын нэгдсэн тоо бүртгэл

27.1.Агаар бохирдуулах бодисын хаягдал, физикийн сөрөг нөлөөлөл, тэдгээрийн эх 
үүсвэрийн төрөл, тоо, хэмжээг улсын нэгдсэн тоо бүртгэлд хамруулна. 

27.2.Улсын нэгдсэн тоо бүртгэл, агаар бохирдуулах бодисын хаягдал, агаарт 
үзүүлэх физикийн сөрөг нөлөөлөл, тэдгээрийн эх үүсвэрийн улсын тооллогыг төрийн 
захиргааны төв байгууллагаас баталсан журмын дагуу бүх шатны Засаг дарга мэргэжлийн 
албатай хамтран гүйцэтгэнэ. 

/Энэ хэсэгт 2018 оны 01 дүгээр сарын 12-ны өдрийн хуулиар өөрчлөлт 
оруулсан./

28 дугаар зүйл.Агаарын төлөв байдал, цаг уурын үзэгдэлд зориуд нөлөөлөх

28.1.Агаарын төлөв байдал, цаг уурын үзэгдэлд зориуд нөлөөлөх шаардлага гарсан 
тохиолдолд уг ажиллагааг гүйцэтгэх байгууллагад төрийн захиргааны төв байгууллага 
мэргэжлийн албаны дүгнэлтийг үндэслэн зөвшөөрөл олгоно. 

28.2.Зориуд нөлөөлөх нь агаарын төлөв байдал, уур амьсгалд сөрөг нөлөөлөхгүй 
байвал зохино. 

29 дүгээр зүйл.Агаарын бохирдлын төлбөр

29.1.Агаарын бохирдлын эх үүсвэр бүхий аж ахуйн нэгж, байгууллага, иргэн агаарын 
бохирдлын төлбөр төлнө. 

29.2.Энэ хуулийн 29.1-д заасан агаарын бохирдлын төлбөрийн хэмжээ, түүнийг 
төлөх журмыг хуулиар тогтооно. 

291 дүгээр зүйл.Агаарын бохирдлын эсрэг сан

/Энэ зүйлийг 2019 оны 11 дүгээр сарын 13-ны өдрийн хуулиар хүчингүй болсонд тооцсон./

30 дугаар зүйл.Цэвэр агаарын сан

30.1.Цэвэр агаарын сангийн үйл ажиллагааг Засгийн газрын тусгай сангийн тухай 
хуулиар зохицуулна. 

30.2.Цэвэр агаарын сангийн төсвийн ерөнхийлөн захирагч нь байгаль орчны 
асуудал эрхэлсэн Засгийн газрын гишүүн байна. 

30.3.Цэвэр агаарын сан нь түүний үйл ажиллагааг зохицуулах олон талын оролцоог 
хангах орон тооны бус Удирдах зөвлөлтэй байна. 

30.4.Энэ хуулийн 30.3-т заасан Удирдах зөвлөлийн бүрэлдэхүүнийг Монгол Улсын 
Ерөнхий сайд томилно. 

30.5.Энэ хуулийн 30.3-т заасан Удирдах зөвлөлийн ажиллах журмыг Засгийн газар 
батална. 

/Энэ зүйлийг 2015 оны 11 дүгээр сарын 13-ны өдрийн хуулиар хүчингүй болсонд 
тооцсон/

31 дүгээр зүйл.Хууль зөрчигчид хүлээлгэх хариуцлага

31.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол 
Төрийн албаны тухай хуульд заасан хариуцлага хүлээлгэнэ. 

31.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн 
тухай хуульд заасан хариуцлага хүлээлгэнэ. 

/Энэ зүйлийг 2015 оны 12 дугаар сарын 04-ний өдрийн хуулиар өөрчлөн 
найруулсан/

МОНГОЛ УЛСЫН ИХ ХУРЛЫН ДАРГА                                                             Д.ДЭМБЭРЭЛ

МОНГОЛ УЛСЫН ХУУЛЬ
2010 оны 6 дугаар сарын 24-ны 
өдөр Улаанбаатар хот

АГААРЫН БОХИРДЛЫН ТӨЛБӨРИЙН ТУХАЙ      

1 дүгээр зүйл.Хуулийн зорилт

1.1.Энэ хуулийн зорилт нь агаар бохирдуулагч этгээдэд агаарын бохирдлын төлбөр 
ногдуулах, төлөхтэй холбогдсон харилцааг зохицуулахад оршино. 

2 дугаар зүйл.Агаарын бохирдлын төлбөрийн тухай хууль тогтоомж

2.1.Агаарын бохирдлын төлбөрийн тухай хууль тогтоомж нь Агаарын тухай хууль, 
Татварын ерөнхий хууль[1], энэ хууль болон эдгээртэй нийцүүлэн гаргасан хууль тогтоомжийн 
бусад актаас бүрдэнэ. 

2.2.Монгол Улсын олон улсын гэрээнд энэ хуульд зааснаас өөрөөр заасан бол олон улсын 
гэрээний заалтыг дагаж мөрдөнө. 

3 дугаар зүйл.Хуулийн нэр томъёоны тодорхойлолт

3.1.Энэ хуульд хэрэглэсэн дараахь нэр томъёог дор дурдсан утгаар ойлгоно: 

3.1.1.“агаар бохирдуулах бодис” гэж Агаарын тухай хуулийн 3.1.6-д заасныг; 

/Энэ заалтад 2012 оны 05 дугаар сарын 17-ны өдрийн хуулиар өөрчлөлт оруулсан/

3.1.2.“агаарын бохирдлын томоохон суурин эх үүсвэр” гэж Агаарын тухай хуулийн 
3.1.9-д заасныг; 

/Энэ заалтад 2012 оны 05 дугаар сарын 17-ны өдрийн хуулиар өөрчлөлт оруулсан/ 

3.1.3.“агаарын бохирдлын төлбөр” гэж Агаарын тухай хуулийн 3.1.14-т заасныг; 

/Энэ заалтад 2012 оны 05 дугаар сарын 17-ны өдрийн хуулиар өөрчлөлт оруулсан/ 

3.1.4.“органик уусгагч” гэж ердийн агаарын хэм, даралтын нөхцөлд их хэмжээгээр 
агаарт уурших органик бодисыг; 

3.1.5.”автотээврийн болон өөрөө явагч хэрэгсэл” гэж дизель түлш, шатахуунаар 
ажилладаг бүх төрлийн автомашин, автобус, мотоцикл, трактор, өөрөө явагч бусад хэрэгслийг; 

3.1.6.“агаарын бохирдлын томоохон суурин эх үүсвэр ашиглах зөвшөөрөл 
эзэмшигч” гэж Агаарын тухай хуулийн 18.1-д заасан зөвшөөрөл авсан этгээдийг. 

/Энэ заалтад 2012 оны 05 дугаар сарын 17-ны өдрийн хуулиар өөрчлөлт оруулсан/

4 дүгээр зүйл.Агаарын бохирдлын төлбөр төлөгч, түүнийг бүртгэх

4.1.Дoр дурдсан иргэн, аж ахуйн нэгж, байгууллага агаарын бохирдлын төлбөр төлөгч 
байна: 

4.1.1.түүхий нүүрс олборлогч; 

4.1.2.органик уусгагчийг үйлдвэрлэгч; 

4.1.3.органик уусгагчийг импортлогч; 

4.1.4.автотээврийн болон өөрөө явагч хэрэгсэл эзэмшигч; 

4.1.5.агаарын бохирдлын томоохон суурин эх үүсвэр ашиглах зөвшөөрөл 
эзэмшигч; 

4.1.6.агаарт бохирдол гаргах эх үүсвэр хэрэглэж байгаа иргэн, аж ахуйн нэгж, 
байгууллага. 

4.2.Иргэн, аж ахуйн нэгж, байгууллагад агаарын бохирдлын томоохон суурин эх үүсвэр 
ашиглах зөвшөөрөл олгохтой холбогдсон харилцааг Агаарын тухай хуулиар зохицуулна. 

4.3.Аймаг, нийслэл, дүүргийн татварын газар, хэлтэс, сумын татварын тасаг, татварын 
улсын байцаагч нь агаарын чанарын мэргэжлийн албатай хамтран төлбөр төлөгчийн ашиглаж 
байгаа агаарын бохирдлын эх үүсвэрийн нэр, байршил, улсын бүртгэлийн дугаар, төрөл, тоног 
төхөөрөмжийн хүчин чадал, ашиглалтын хугацаа болон бусад шаардлагатай гэж үзсэн мэдээллийн 
бүртгэл хөтөлнө. 

4.4.Автотээврийн болон өөрөө явагч хэрэгсэл эзэмшигчийг бүртгэхтэй холбогдсон 
харилцааг Монгол Улсын автотээврийн болон өөрөө явагч хэрэгслийн албан татварын хуулиар[2]
зохицуулна. 

4.5.Энэ хуулийн 4.1.6-д заасан иргэн, аж ахуйн нэгж, байгууллагаас төлбөр авах журам, 
төлбөрийн хувь, хэмжээг Засгийн газар тогтооно. 

5 дугаар зүйл. Агаарын бохирдлын төлбөр ногдох зүйл

5.1.Олборлосон түүхий нүүрс, үйлдвэрлэсэн болон импортолсон органик уусгагч, 
автотээврийн болон өөрөө явагч хэрэгсэл, агаарын бохирдлын томоохон суурин эх үүсвэрээс агаарт 
гаргах хаягдалд агаарын бохирдлын төлбөр /цаашид “төлбөр” гэх/ ногдуулна. 

5.2.Төлбөр ногдуулах органик уусгагчийн жагсаалтыг байгаль орчны асуудал эрхэлсэн 
төрийн захиргааны төв байгууллага батална. 

5.3.Автотээврийн болон өөрөө явагч хэрэгслийн нэгж километр зайд явахад ялгарах 
нүүрсхүчлийн хийн хэмжээгээр нь бүлэглэх ангиллыг суудлын автомашины хөдөлгүүрийн 
багтаамж, автобус, ачааны автомашины даацаас хамааруулан тогтоох журмыг байгаль орчны 
асуудал эрхэлсэн төрийн захиргааны төв байгууллага тээврийн асуудал эрхэлсэн төрийн захиргааны 
төв байгууллагатай хамтран батална. 

5.4.Агаарын бохирдлын томоохон суурин эх үүсвэрээс агаарт гаргах бохирдуулах бодисын 
жагсаалтыг байгаль орчны асуудал эрхэлсэн төрийн захиргааны төв байгууллага батална. 

5.5.Агаарын бохирдлын томоохон суурин эх үүсвэрээс агаарт бохирдуулах бодисыг 
бохирдуулах бодисын хаягдлын стандартад заасан хэмжээнээс хэтрүүлэн гаргасан тохиолдолд 
мэргэжлийн байгууллагын дүгнэлтийг үндэслэн байгаль орчны байцаагч, холбогдох сум, дүүргийн 
Засаг дарга учирсан хохирлыг арилгуулж, хохирлын хэмжээг гурав дахин нэмэгдүүлсэнтэй тэнцэх 
хэмжээгээр агаарын бохирдлын нөхөн төлбөр ногдуулан, төлөлтөд нь хяналт тавина. 

/Энэ хэсгийг 2012 оны 05 дугаар сарын 17-ны өдрийн хуулиар нэмсэн/

5.6.Агаарын бохирдлын нөхөн төлбөрийг холбогдох аж ахуйн нэгж, байгууллага, иргэн 
Байгаль орчин, уур амьсгалын санд төлнө. 

/Энэ хэсгийг 2012 оны 05 дугаар сарын 17-ны өдрийн хуулиар нэмсэн/

/Энэ хэсэгт 2015 оны 11 дүгээр сарын 13-ны өдрийн хуулиар өөрчлөлт оруулсан/

/Энэ хэсэгт 2018 оны 01 дүгээр сарын 12-ны өдрийн хуулиар өөрчлөлт оруулсан./

/Энэ хэсэгт 2019 оны 11 дүгээр сарын 13-ны өдрийн хуулиар өөрчлөлт оруулсан./

5.7.Гэм буруутай этгээд энэ хуулийн 5.5-д заасан хохиролд агаарын бохирдлын нөхөн 
төлбөр төлсөн нь түүнд холбогдох хууль тогтоомжийн дагуу Эрүүгийн хууль, эсхүл Зөрчлийн тухай 
хуульд заасан хариуцлага хүлээлгэхээс чөлөөлөх үндэслэл болохгүй. 

/Энэ хэсгийг 2012 оны 05 дугаар сарын 17-ны өдрийн хуулиар нэмсэн/

/Энэ хэсэгт 2015 оны 12 дугаар сарын 04-ний өдрийн хуулиар өөрчлөлт оруулсан/

6 дугаар зүйл.Төлбөр ногдуулах биет нэгж

6.1.Төлбөрийг тооцоход дараахь биет нэгжийг үндэслэл болгоно: 

6.1.1.түүхий нүүрсийг олборлоход килограммаар; 

6.1.2.органик уусгагчийг үйлдвэрлэх, импортлоход килограммаар; 

6.1.3.автотээврийн болон өөрөө явагч хэрэгслээс нэгж километр зайд явахад 
ялгарах нүүрсхүчлийн хийн хэмжээг граммаар; 

6.1.4.агаарын бохирдлын томоохон суурин эх үүсвэрээс агаарт гаргах хаягдлыг 
килограммаар. 

7 дугаар зүйл.Төлбөрийн хувь, хэмжээ

7.1.Олборлосон түүхий нүүрсний төлбөрийн хувь, хэмжээг нүүрсний килограмм тутамд 1-
2 төгрөгийн хязгаарт багтаан Засгийн газар тогтооно. 

7.2.Үйлдвэрлэсэн болон импортолсон органик уусгагчийн төлбөрийн хувь, хэмжээг 
органик уусгагчийн килограмм тутамд 10-30 төгрөгийн хязгаарт багтаан Засгийн газар тогтооно. 

7.3.Автотээврийн болон өөрөө явагч хэрэгслээс ялгарах нүүрсхүчлийн хийн төлбөрийг 
тэдгээрийн ангиллаас хамаарсан хувь, хэмжээгээр дараахь байдлаар тогтооно: 

Автотээврийн болон өөрөө явагч хэрэгслийн 
ангилал CO2 хийн ялгарал (г/км) Жилд ногдуулах төлбөр 

/төгрөгөөр/ 
A 121-180 1800 
Б 181-250 2100 
В 251-350 3500 
Г 351-500 5000 
Д 501-750 7500 
Е 751-ээс дээш 9500 

7.4.Агаарын бохирдлын томоохон суурин эх үүсвэрээс агаарт гаргах хаягдлын бохирдуулах 
бодисын төлбөрийн хувь, хэмжээг килограмм тутамд 1-10 төгрөгийн хязгаарт багтаан Засгийн газар 
тогтооно.        

8 дугаар зүйл.Төлбөрөөс чөлөөлөх, хөнгөлөх

8.1.Түүхий нүүрсийг гүн боловсруулах замаар үйлдвэрлэсэн, стандартын шаардлага 
хангасан шинэ төрлийн түлш үйлдвэрлэсэн тохиолдолд боловсруулсан нүүрсний хэмжээгээр 
төлбөрөөс чөлөөлнө. 

8.2.Нэгж километр зайд явахад 120 грамм болон түүнээс бага хэмжээний нүүрсхүчлийн хий 
ялгаруулдаг автотээврийн хэрэгслийг төлбөрөөс чөлөөлнө. 

8.3.Энэ хуулийн 7.3-т заасан А-Б ангилалд хамаарах автотээврийн болон өөрөө явагч 
хэрэгслийн төлбөрийг тухайн автотээврийн болон өөрөө явагч хэрэгслийг үйлдвэрлэснээс хойшхи 
эхний 4 жилд чөлөөлнө. 

8.4.Үр тарианы комбайн, хөдөө аж ахуйн зориулалттай гинжит тракторыг төлбөрөөс 
чөлөөлнө. 

8.5.Үндэсний аюулгүй байдлыг хангах, нийтийн эрх ашгийг хамгаалах зорилгоор түүхий 
нүүрс олборлодог болон эрчим хүч үйлдвэрлэдэг аж ахуйн нэгж, байгууллагыг төлбөрөөс чөлөөлж, 
хөнгөлж болно. 

8.6.Энэ хуулийн 8.5-д заасан аж ахуйн нэгж, байгууллагын жагсаалт болон төлбөрөөс 
чөлөөлөх, хөнгөлөх журмыг Засгийн газар батална. 

9 дүгээр зүйл.Төлбөр төлөх, тайлагнах

9.1.Төлбөр төлөгч нь тухайн улиралд олборлосон түүхий нүүрсэнд ногдох төлбөрийг дараа 
улирлын эхний сарын 20-ны дотор харьяалах татварын албанд төлнө. 

9.2.Төлбөр төлөгч нь үйлдвэрлэх, импортлох органик уусгагчид ногдох төлбөрийг химийн 
хорт болон аюултай бодис импортлох, үйлдвэрлэх тусгай зөвшөөрөл авахын өмнө харьяалах 
татварын албанд төлнө. 

9.3.Төлбөр төлөгч нь автотээврийн болон өөрөө явагч хэрэгсэлд ногдох жилийн төлбөрийг 
жилд нэг удаа тухайн жилийн 6 дугаар сарын 01-ний өдрөөс өмнө харьяалах татварын албанд төлөх 
бөгөөд автотээврийн болон өөрөө явагч хэрэгслийн техникийн үзлэгийн гэрчилгээ нь агаарын 
бохирдлын төлбөр төлсөн тухай тэмдэглэлтэй байна. 

9.4.Төлбөр төлөгч нь Агаарын тухай хуулийн 10.1-д заасан агаарын чанарын мэргэжлийн 
албаны дүгнэлтийг үндэслэн агаарын бохирдлын томоохон суурин эх үүсвэрээс тухайн жилд агаарт 
гаргах хаягдлын бохирдуулах бодисд ногдох төлбөрийг дараа оны 2 дугаар сарын 10-ны дотор 
харьяалах татварын албанд төлнө. 

/Энэ хэсэгт 2012 оны 05 дугаар сарын 17-ны өдрийн хуулиар өөрчлөлт оруулсан/ 

9.5.Татварын алба төлбөрийн жилийн тайланг дор дурдсан хугацаанд гаргана: 

9.5.1.сум, дүүргийн татварын алба төлбөрийн жилийн тайланг дараа оны 02 дугаар 
сарын 10-ны дотор аймаг, нийслэлийн татварын албанд; 

9.5.2.аймаг, нийслэлийн татварын алба төлбөрийн жилийн тайланг дараа оны 3 
дугаар сарын 01-ний дотор татварын асуудал эрхэлсэн төрийн захиргааны байгууллагад; 

9.5.3.татварын асуудал эрхэлсэн төрийн захиргааны байгууллага төлбөрийн 
нэгдсэн тайланг дараа оны 3 дугаар сарын 15-ны дотор гаргаж агаарын чанарын мэргэжлийн албанд 
ирүүлнэ. 

9.6.Төлбөрийн тайлангийн маягтын загварыг татварын асуудал эрхэлсэн төрийн 
захиргааны байгууллага батална. 

10 дугаар зүйл.Хууль зөрчигчид хүлээлгэх хариуцлага

10.1.Энэ хуулийн 5.5-д заасан үүргийг биелүүлээгүй албан тушаалтанд Төрийн албаны 
тухай хуульд заасан хариуцлага хүлээлгэнэ. 

10.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай 
хуульд заасан хариуцлага хүлээлгэнэ. 

/Энэ зүйлийг 2015 оны 12 дугаар сарын 04-ний өдрийн хуулиар өөрчлөн найруулсан/

МОНГОЛ УЛСЫН 

ИХ ХУРЛЫН ДАРГА                                              Д.ДЭМБЭРЭЛ 

[1] Татварын ерөнхий хууль – “Төрийн мэдээлэл” эмхтгэлийн 2008 оны 22 дугаарт 
нийтлэгдсэн. 

[2] Монгол Улсын автотээврийн болон өөрөө явагч хэрэгслийн албан татварын хууль – 
“Төрийн мэдээлэл” эмхтгэлийн 1993 оны 3 дугаарт нийтлэгдсэн. 

10/7/2020 Хэвлэх хувилбар

https://www.legalinfo.mn/law/showPrint/15414 1/1

МОНГОЛ УЛСЫН ЗАСГИЙН ГАЗРЫН ТОГТООЛ
2020 оны 5 дугаар сарын 27-ны өдөр Улаанбаатар хот

Дугаар 189

ТОГТООЛД ӨӨРЧЛӨЛТ ОРУУЛАХ ТУХАЙ

Агаарын тухай хуулийн 16.1.5-д заасныг үндэслэн Монгол Улсын Засгийн газраас ТОГТООХ нь:

“Түүхий нүүрс хэрэглэхийг хориглох тухай” Засгийн газрын 2018 оны 2 дугаар сарын 28-ны
өдрийн 62 дугаар тогтоолын 2 дахь заалтыг хүчингүй болсонд тооцсугай.

Монгол Улсын Ерөнхий сайд                                            У.ХҮРЭЛСҮХ

Байгаль орчин, аялал

жуулчлалын сайд                                                             Н.ЦЭРЭНБАТ

i'f-.'\

fi'+lit1W
20-fo2 oxu (o dyeaap
cap*H Og -uu edep

MOHTOJI YJIC

ruAAAP CAI,IAbIH TYTIIAAII

Eyeaap ru Ynaaudaamap
xonl

Ycax xanaanrbrx 6onox yypbtH 3yyxbtr AoBruhnror
TexHoflorrA uhnxyynex ryxafi

Moxron Yncurx 3acrnfiH ra3pbrH 
_ryxara xyynrriH 24 gyresp tyhnnha 2 pax;xsc3r, 3acrnfix raspbrH 2o1g oHbr 62 gyraib rorroonbrr ryc ryc yHAocnoH

TYIIIAAX xu:

1' YnaaH6aarap xorbrH Hrrar AeBcrgpr rexnonorrix 3ophynanraap yypyrangaspnsx yfin axnnnaraa nayynx 6yfr ax axyrix Horx, lahryynnaryyAbrH yypbrH
3yyxbrr 2021 onu 5 gyraap capblH 1S-nlr eApeec oxnoH, il, lll, rv avieep LlaxunraaHcraHu 6onox AnranaH, cen6s gsA r-eerfrx gynaaxu craHqaac 6ycag epqr4M xyuHnftrycrah 3eBlueepenreft rpreH, ax axyrix Horx,'' laitryynnarbrH ycaH xanaarrblH 3yyxbrr2022 oau 5 gyraap capbrH 1s-xur eApeec ox,roH ryt ryc ryyxnri Hyypc 6onox xarac6onoecpyyncaH Hyypc rynsxrfi r xoprrnocyrafi .

2' Spvrrvr xyvHrafi rycrari 3eBuJeopenreri rapreH, ax axyrin Horx, 6alrryynnarurxycaH xanaanrblH 3yyxblr raraH 6yynrax, rearfix AynaaHA xon6ox, qaxynraaH 6onoHxrrix rynunut't xanarry.a rur,lnxyynex axnbrr 2022 oHbr g 
^yr.ap 

capbrH 1_anitogprtax Aorop 3oxl'loH 6airyynaxuir Caxrrar,tn caraa ru.xypenoaatapl, Opvran,1 xyvHr,cat,|a /H'Tasrx6s)d, Huicnentafix 3acar Aapra 6ereea Ynaaxbaarap xorbrH 3axraparvDK.6ar6ancranax/ Hapr ryc ryc Aaanracyrah.

3' Ynaax6aarap xorblH Hrrar AoB_cropr yfin axunnaraa nByynx 6yn ycanxanaarrbrx 60non _yypbrH syyxHir xaFr, 6arap,rran, 3yyxHbr MapK HOp repen, Too,3apllyynax rynuxrfi xoMxoo, yraaHbl 
ryyynryyprefi ecox raflaapx MoAoensn aryyncaHgenrepenryfi oyprren MeAoonnsop MdprixirrriH 

- 
xsxanrurx 6onox L{ar4aarrfix5ahryynnarblr xaHrax axrnnaxutr Ynaariorairp ,orbrH Epenxrari MeHexep 6eroeA3axr pa rv r fi x axnur x an6a ff . l-aHrer,rep/-xg Wpri 6onrocyrar.

4. Ean'sypx Ayyprhiu 10, 12, 19 Ayroop xopooHbr Hyrar AoBCrop gsx ryyxraraHYYpcssp ax[nflax 67 xanaanrbtH 3yyxHbr yrtn axhnnaraar 3orcoox, TeBnepceHAynaaHbl ruyraMA xon6ox axnblH xYpooHA xoporxux 6vri Uarna iiin* axagerurafiuepreH t{efleeHoec l-avyyprbrH ryAaMX xvprsn AynaaHbr luyraM 6aprx axnbrH sepyyron6ep, I-asapvnH AooA cypryynb opqMbrH yc AynaaH AaMxyyflax reB, uxxeHeprafix

ruyraM cynxsoHHri xyvnH qaAnbtr eprorrex 6onoH XaH-yyn pyyprrfiH 4 pyrsep xopoo,
60,]18 gyraap cypryynb, 73 gyraap qoqopnorhir reanepceH AynaaH xaHraMxHA
xonOox rcpor uaapgnararari xepeHrnfir opuHur 6oxnpgon 6yypyynax yHgecHri
xop_ooHooc raprax caHx[Y)lcfYnexufir Eatiranu opqrH, annan xyynqaanbtH cafip
fi.Capanrspen/, Huficnsnrfin 3acar Aapra Eereeg Ynaax6aarap'ioro,n Saxraparv
DK. Sarbascranax/ Hapr yvpor 6onrocyrari.

5. exexyy ryuaanblH xoporxhnroA xeHanr raBbx axrnflaxbrr Msprsx<nrarix
xFHanrbrH epexxrfi ra3ap lT.famynral, L{argaarrafix epeHxurZ ra3ap Dl(.EonA/,
HorAcoH yAl'lpAnaraap xaHraH axhnnaxutr Opvxut Eoxrpgnurr 6yypyynax YHgecxrar,1
xopooHbr Aapra /fl.CapaHrspsn/, Hrficnsnuin 3acar Aapra tK.i;;6;ncranaH/ xapr
ryc ryc xapryLlyyn cyrafi .

Moxron Yncuru F.COAEAATAPcattp

